
ИШТИН ЖАЛПЫ МҮНӨЗДӨМӨСҮ
Диссертациянын темасынын актуалдуулугу. Кыргыз Республикасында (мындан ары – КР) укуктук мамлекеттүүлүктү калыптандыруунун маанилүү маселелеринин бири биринчи кезекте коомдук институттарды уюштуруу болуп саналат. Алардын иши бийликти бөлүштүрүү принцибине негизделген жана конституциялык деңгээлде бекемделген. Мында КР Жогорку Кеңешине (парламентке) өзүнүн ыйгарым укуктарынын чегинде мыйзам чыгаруу бийлигин жана көзөмөлдөө функцияларын ишке ашыруучу жогорку өкүлчүлүктүү органдын ролу жүктөлөт.
Кыргызстанда акыркы отуз жылдын ичинде саясий жана административдик реформалар жүргүзүлүп, анын натыйжасында мамлекеттик башкаруу системасында оң өзгөрүүлөр болду. Бирок узак мөөнөттүү келечекте ыкчам чечүүнү талап кылган жаңы милдеттер пайда болууда. Болуп жаткан процесстердин динамикасын кылдат илимий талдоо гана аталган маселелерди чечүүгө мүмкүндүк берет. Сөз, негизинен, мамлекеттик башкаруунун өкүлчүлүктүү органына басым жасоо менен КРда укуктук мамлекетти калыптандыруу жана өнүктүрүү маселелерин изилдөө зарылдыгы жөнүндө болууда. Бул маселе илимде талаптагыдай изилдөөгө алынбагандыктан, мамлекеттин механизмин жана бүтүндөй укук системасын өзгөртүүнүн сапатына олуттуу таасирин тийгизүүдө.
КРдын Конституциясына ылайык, кыргыз коомчулугу мамлекеттик башкаруунун демократиялык моделин куруу жолун тандап алды. Мындай моделди куруу парламенттин ролун эске алуу менен гана мүмкүн, анткени ал элдик суверенитет принцибинин институтташтыруу деңгээлин көрсөткөн жогорку өкүлчүлүктүү орган болуп саналат. Парламент өз ишмердүүлүгүн үч багытта жүргүзөт: коомдун кызыкчылыгын коргоо, мыйзам чыгаруу иши жана парламенттик көзөмөл. Мында мыйзам чыгаруу функциясы башкаларга караганда алда канча активдүү ишке ашырылып жатканын белгилей кетүү керек.
КРдын мамлекеттик түзүлүшүнүн демократиялык варианты жарандардын Конституцияда белгиленген укуктарын жана эркиндиктерин иш жүзүнө ашырууну камсыз кылуучу шарттардын пайда болушун болжолдойт. 
Мамлекеттик бийлик бул максатка жетүү үчүн ыкчам жана ачык-айкын көмөк көрсөтө турган механизмдерди карашы керек, бул тиешелүү өзгөртүүлөрдү талап кылат. Ал мамлекеттик бийликтин жогорку органдарынын ортосундагы тең салмактуулук маселеси  чечилмейинче мүмкүн эмес. Бийликти бөлүштүрүү системасында өкүлчүлүктүү орган кайсы орунду ээлей тургандыгы Кыргыз мамлекеттүүлүгүнүн мындан аркы өнүгүү багытын аныктайт. Демократиялык модель үчүн мыйзам чыгаруу бийлигинин үстөмдүгүнө, ачыктыгына жана кесиптик даярдыгына негизделген элдик өкүлчүлүктү түзүү өтө маанилүү. Парламентаризм институтун теориялык жактан негиздөө жаатындагы илимий изилдөөлөр жана иштеп чыгуулар аркылуу гана мындай моделди аныктоого жана өнүктүрүүгө болот. Илимий талдоо КРдагы реформалоо маселелерин гана эмес, ошондой эле эл аралык тажрыйбаны да талап кылат, анткени анын жетишкендиктерин жана кемчиликтерин изилдөө демократиялык реформалардын бардык оң жана терс жактарын эске алууга мүмкүндүк берет.
Диссертациянын темасынын ири илимий программалар (долбоорлор) же негизги илимий изилдөө иштери менен байланышы. Диссертациялык изилдөө Кыргызстандын өнүгүшүнүн негизги багыттарын аныктаган концептуалдык документтер менен тыгыз байланышта. Аларга: 2018-2040-жылдарга КРды өнүктүрүүнүн Улуттук стратегиясы, 2026-жылга чейин КРды өнүктүрүүнүн Улуттук программасы, 2020-2024-жылдарга КРдын укуктук саясатынын концепциясы кирет.
Изилдөөнүн максаттары жана милдеттери. Диссертациянын максаты –  КРда парламентаризмдин калыптанышын жана өнүгүшүн теориялык, тарыхый-укуктук жактан изилдөө, КРдын Жогорку Кеңешинин ишмердүүлүгүн өркүндөтүү боюнча практикалык сунуштарды иштеп чыгуу.
Изилдөөнүн максатына ылайык төмөндөгүдөй конкреттүү милдеттер коюлду:
- «парламентаризм» түшүнүгүн аныктоодо колдонулуп жаткан илимий ыкмаларды талдоо;
- бийликти бөлүштүрүү теориясынын алкагында парламенттин ордун жана ролун аныктоонун теориялык ыкмаларын изилдөө;
- бийлик менен коомдун ортосундагы диалогдо парламенттин болушун белгилөө;
- парламентаризм аксиологиясын изилдөөнүн маданий-тарыхый методунун маанисин ачуу;
- либерализмди жана адам укуктарынын концепциясын ишке ашыруу практикасында парламентаризмдин методологиялык дилеммасын чечүү мүмкүнчүлүгүн карап чыгуу;
- КРда парламентаризмдин пайда болушунун тарыхый өбөлгөлөрүнө талдоо жүргүзүү;
- 1991-жылдан 1998-жылга чейинки мезгилде КРда парламентаризмдин калыптануу жана өнүгүү тарыхын изилдөө, республикада конституциялык реформалар жүргүзүлүп жаткан мезгилде парламентаризмдин белгилеринин бар экендигин аныктоо максатында конституциялык мыйзамдарды талдоо;
- 1998-жылдан 2024-жылга чейинки мезгилде КРда парламентаризмди өнүктүрүүнүн өзгөчөлүктөрүн бөлүп көрсөтүү;
- КР Жогорку Кеңешинин мыйзам чыгаруу ишин жөнгө салуунун укуктук негиздерин талдоо;
- КР аткаруу жана сот бийлик органдарынын мыйзам чыгаруу процессине катышуусун укуктук жөнгө салуу маселелерин иликтөө жана талдоо;
- парламенттин көзөмөлдөө функцияларынын принциптерин жана формаларын иликтөө; парламенттин көзөмөлдөө функциялары менен бийликти бөлүштүрүү принцибинин ортосундагы катышты аныктоо;
- бюджеттик чөйрөдө парламенттик көзөмөлдү укуктук жактан камсыз кылуунун негиздерин талдоо.
Мамлекет менен коомдун азыркы мамилелер системасындагы парламентаризм институтунун орду жөнүндөгү маселенин изилдөөгө алынышы, ошондой эле парламентаризмди анын укуктук жана социалдык детерминанттарынын биримдигинде изилдөө илимий иштин жаңылыгы болуп саналат. Бул иште парламентаризм анын салттуу түрдө сунушталган чечмелөөлөрүнө караганда кеңири мааниде түшүндүрүлөт.
Юридикалык илимде биринчи жолу парламентаризмди тарыхый-укуктук контекстте, тактап айтканда, коомдук-саясий жашоону уюштуруунун натыйжасы катары элдик өкүлчүлүктүн принциптерин, идеологиялык көп түрдүүлүктү, бийликти жана мыйзамдуулукту коом менен мамлекеттин диалогу аркылуу бөлүштүрүүнү ишке ашыруунун формасы катары түшүнүү сунушталууда. Мамлекеттик механизмдин иштөө процессинде дал ушул башталгыч принциптердин айкалышы коом менен мамлекеттин ортосундагы мамилелердин структурасын түзүүчү компоненти өз ичинде алып жүргөн парламентаризм институтунун бар экендигин аныктайт.
Мамлекеттик механизмди уюштуруунун принциби катары элдик өкүлчүлүк принцибин парламентаризм институтунун контекстинде изилдөө да жаңычыл болуп саналат.
Диссертациялык изилдөөнүн жыйынтыктарынын практикалык мааниси каралып жаткан маселелерди кийинки илимий изилдөөдө колдонуу болуп саналат. Илимий изилдөөлөрдүн корутундулары жана сунуштары мамлекеттик бийлик жана жергиликтүү өз алдынча башкаруу органдарынын ченем жаратуу жана укук колдонуу ишинде пайдаланууга болот.
Диссертациялык изилдөөнүн материалдары жана жыйынтыктары мамлекет жана укуктун жалпы теориясынын проблемалары, укуктук жана саясий окуулардын тарыхы, конституциялык жана шайлоо укугу боюнча курсттарды окутууда колдонулат.
Диссертациянын коргоого коюлуучу негизги жоболору:
1. «Парламентаризм» категориясын талдоо көрсөткөндөй, аны аныктоодо изилдөөчүлөр башкаруу формасынын, саясий режимдин же коомдун саясий системасынын ортосунда бөлүштүрүлгөн негизги мазмунуна басым жасашат. Ушуга байланыштуу парламентаризмди мамлекет жана укук теориясынын көрсөтүлгөн категорияларынын чегинде кароо керек деген тыянак негизделген. Парламентаризм коомдук, саясий-укуктук көрүнүш катары мамлекеттеги мамлекеттик бийликти уюштуруу жана ишке ашыруу менен байланышкан бардык саясий процесстерди камтыйт.
Парламентаризмдин автордук аныктамасы сунушталууда – бул либералдык моделге негизделген коомдун саясий системасынын сапаттык абалы, ал парламенттин бийликти бөлүштүрүү механизминдеги жетектөөчү ролу менен мүнөздөлөт жана элдик өкүлчүлүк аркылуу мамлекеттик башкаруунун формасын алдын ала аныктап, консолидацияланган коомдук кызыкчылыкты иштеп чыгууну болжолдойт.
2. Парламентаризмдин укуктук табияты өкүлчүлүктүү орган менен аткаруу бийликтин ортосундагы мамилелерге негизделген, мында жетектөөчү позиция парламенттик мекемеге берилет. Бул юридикалык пропорция элдик өкүлчүлүккө негизделген, аны «субсидиардык бийлик» категориясы аркылуу түшүнүү сунушталат.
Бийликти бөлүштүрүү принциби мамлекеттик институт түзүлгөндөн бери иштелип чыккан, ошондуктан ал кеңири теориялык негиздеменин натыйжасы болуп саналат.  Бийликти бөлүштүрүү принциби коомго кызмат кыла тургандай түзүмдү куруу үчүн бийлик бутактарынын ыйгарым укуктарынын так чектерин, алардын ортосундагы өз ара аракеттенүү жана өз ара көзөмөл ыкмаларын аныктоо максатын көздөйт.
3. Парламентаризмдин баалуулукка негизделген теориялык-методологиялык түшүнүгү парламенттин иши  аркылуу элдик суверенитет принцибин ишке ашырууга, бүткүл системасынын баалуулуктарын кабыл алууга көмөк көрсөтүүнү камтыйт. Нарктык көз караштан алганда, изилденип жаткан категорияны адилеттүүлүк, адеп-ахлак, жарандык коом, менчик, тынчтык, эркиндик, мыйзам жана аны ишке ашыруу сыяктуу компоненттерди эске алуу менен кароо сунушталат. Бул жагынан алганда, парламентаризм коомду жана мамлекетти уюштуруунун либералдык концепцияларын турмушка ашыруунун фонунда гана пайда болушу мүмкүн. Парламент, бул баалуулуктар системасында, парламентаризм принцибинин институционалдык көрүнүшү болуп саналат. Ал адам укуктары менен катар либералдык моделдин институционалдык көрүнүшүнө айланат. Практикада бул жагдай толеранттуулуктун жана мыйзамдуулуктун чегин көрсөтүүчү, кагылышуу чекиттеринде биригүүчү бир катар аксиологиялык проблемаларды жаратат.
4. Кыргызстанда парламентаризмдин башаты уруулук мамилелердин доорунда болгон деген ой айтылат; ал Россия империясына же Совет мамлекетинин курамына кирүү сыяктуу тарыхый окуялардын жүрүшүндө англис парламентаризми кабыл алынган институт катары киргизилген эмес. Ошол мезгилдеги парламентаризмдин белгиси болуп, өкүлчүлүктүү органдын курултай, жыйын ж. б. түрүндө иштегени эсептелет. Аталган элдик жыйындар өкүлчүлүктүү органдын гана милдетин аткарып, ал эми ошол кездеги укук системасынын өзгөчөлүктөрүнө байланыштуу мыйзам чыгаруу функциясын аткара алган эмес.
5. КРда парламентаризмдин пайда болуу маселелерин туура талдоо үчүн конституциялык мыйзамдарды реформалоо тарыхый мезгилдерге бөлүштүрүлөт. 1991-жылдан 2024-жылга чейинки мезгилде КРда парламентаризмдин калыптануу жана өнүгүү тарыхын изилдөөдө  маанилүү 8 этап  аныкталган.
– 1-этап (1991-1995) – эгемен Кыргызстандын калыптануу мезгили. Ал биринчи Конституциянын кабыл алынышы жана улуттук парламент – КР Жогорку Кеңешинин конституциялык статусун бекиткен актылардын кабыл алынышы менен мүнөздөлөт. Кабыл алынган ченемдик документтердин өзгөчөлүгү парламентаризмдин эки негизги белгисин - бийликти бөлүштүрүү принцибин бекемдөө жана мамлекетти башкарууда парламенттин жетектөөчү ролун бөлүп көрсөтүү болгон. Бул мезгилдин өзгөчөлүгү 1994-жылы республикалык референдум өткөрүлүп, жыйынтыгы боюнча эки палаталуу парламент киргизилген; КР Жогорку Кеңешинин депутаттарын биринчи шайлоо өткөрүлгөн;
– 2-этап (1996-1998) – конституциялык референдумду өткөрүү мезгили: мамлекеттик бийликти уюштуруунун жаңы принциби – жалпы эл тарабынан шайланган мамлекет башчысы - КРдын Президенти көрсөткөн жана камсыз кылган эл бийлигинин үстөмдүгү киргизилген; парламенттин көзөмөлдөө функциялары алынып салынган; мыйзамдарды кабыл алуу процесси өзгөртүлгөн (мыйзам долбоорлору парламенттин эки палатасына сунушталат); башкаруунун президенттик формасына өтүү процесси башталат;
– 3-этап (1998-2002) – КРдын Жогорку Кеңешинин ишин уюштуруу жана ишинин конституциялык-укуктук негиздерин андан ары өркүндөтүү этабы.  Ал 1998-жылдын 17-октябрында референдумда кабыл алынган «Кыргыз Республикасынын Конституциясына өзгөртүүлөрдү жана толуктоолорду киргизүү жөнүндө» Мыйзамдын кабыл алынышы менен башталган. КРдын Жогорку Кеңешинин статусун жөнгө салуучу бир катар негизги актылар кабыл алынган: КРдын шайлоо кодекси, «Саясий партиялар жөнүндө» КРдын Мыйзамы, КРдын Жогорку Кеңешинин регламенти. 2000-жылы мажоритардык-пропорционалдык система боюнча Жогорку Кеңешке шайлоо өткөрүлгөн;
–  4-этап (2003-2006) бир палаталуу парламентти түзүү боюнча КР Конституциясынын жаңы редакциясынын (2003-ж.) кабыл алынышы менен мүнөздөлөт. Депутаттар бир мандаттуу аймактык шайлоо округдары боюнча шайланган. КР Жогорку Кеңешинин депутаттыгына талапкерлерди көрсөтүү укугу саясий партияларга, ошондой эле өзүн-өзү көрсөтүү жолу менен жарандарга берилген. Конституцияга ылайык ЖКга көзөмөлдөө функциялары, депутаттарды жоопкерчиликке тартууга макулдук берүү ыйгарым укуктары ж.б. кайтарылып берилген.
– 5-этап (2007- июнь, 2010). «Кыргыз Республикасынын Конституциясынын жаңы редакциясы жөнүндө» КРдын Мыйзамы кабыл алынган, анын негизинде Жогорку Кеңештин IV чакырылышына шайлоо партиялык тизме боюнча гана өткөрүлгөн. Конституция Президент жана Жогорку Кеңештин аткаруу бийлигин түзүүдө жана анын мүчөлөрүн кызматтан четтетүү тартибине катышуусунун башка тартиби ж. б. бир катар жаңылыктарды бекиткен. 2007-жылдагы Конституциянын жаңы редакциясынын жоболорунда Президенттин позициясынын бекемделиши жана Жогорку Кеңештин позициясынын начарлашы көрсөтүлгөн;
– 6-этап (2010-2015). 2010-жылдын 27-июнундагы конституциялык референдумдун жыйынтыгында КРдын Конституциясынын жаңы редакциясы кабыл алынып, пропорционалдык шайлоо системасы боюнча Жогорку Кеңеш 120 депутаттан турган. Биринчи жолу башкаруунун парламенттик формасына өтүү аракети жасалган;
– 7-этап (2016-2020) кезектеги конституциялык референдумду өткөрүү менен мүнөздөлөт (2016-ж., декабрь), анын жыйынтыгы боюнча республиканын Конституциясына Жогорку Кеңештин ыйгарым укуктарына өзгөртүүлөр жана толуктоолор киргизилген. Конституциялык өзгөртүүлөрдү талдоо КРдын Премьер-министринин ыйгарым укуктарынын кеңейгенин көрсөткөн;
– 8-этап (2021-ж. – азыркы учурга чейин) башкаруу формасы боюнча республикалык референдумду өткөрүү (2021-ж., январь); башкаруунун президенттик формасын орнотуу жана Жогорку Кеңештин ыйгарым укуктарын кыскартуу маселелери боюнча өзгөртүүлөрдү камтыган жаңы Конституцияны кабыл алуу менен мүнөздөлөт. Конституция президенттик башкаруу системасын орнотууга багытталган жана мамлекеттик бийлик бутактарынын ортосунда ыйгарым укуктарды бөлүштүрүүнүн таптакыр жаңы тартибин сунуштаган.
6. Жогорку Кеңештин мыйзам чыгаруу процессине катышуусун жөнгө салуучу КРдын ченемдик укуктук базасын өркүндөтүү боюнча сунуштар негизделген. Мына ушуга байланыштуу төмөнкүлөр сунушталат:
– «Кыргыз Республикасынын Жогорку Кеңешинин регламенти жөнүндө» КР Мыйзамына тиешелүү өзгөртүүлөрдү киргизүү зарылдыгы негизделет: Мыйзам долбоорунун тексти иштелип чыккандан кийин КР Жогорку Кеңешинин депутаты КР Министрлер Кабинетинин Жогорку Кеңештеги туруктуу өкүлү менен биргеликте КР мыйзам долбоорун иштеп чыгуу жана кабыл алуу мүмкүнчүлүгүнүн концептуалдык негизин жана каржылоо булактарын аныктоо боюнча иш алып барат;
– депутаттарга сапаттуу мыйзам долбоорлорун даярдоого көмөк көрсөтүүчү КРдын Жогорку Кеңешинин Мыйзам чыгаруу борборун түзүү сунушталат;
– Жогорку Кеңешке караштуу келечектүү иштеп чыгуулар борборун түзүү, анын негизги максаты парламентаризмди өнүктүрүүнүн стратегиялык пландоосун иштеп чыгуу, коомдук маанилүү маселелер боюнча изилдөөлөрдү жүргүзүү боюнча парламенттин ишине аналитикалык колдоо көрсөтүү, стратегиялык документтерге рекомендацияларды жана сунуштарды иштеп чыгуу болуп саналат.
7. КРдын Министрлер Кабинетинин ишин жөнгө салуучу КРдын ченемдик укуктук базасын өркүндөтүү боюнча сунуштарга тиешелүү өзгөртүүлөрдү жана толуктоолорду киргизүүнүн максатка ылайыктуулугу негизделген. Ага байланыштуу:
– «Кыргыз Республикасынын Министрлер кабинети жөнүндө» КРдын Конституциялык мыйзамынын айрым мыйзам долбоорлоруна Министрлер Кабинетинин корутундусун берүүнү караган 27-беренени алып салуу  жана мыйзам долбоорлорун иштеп чыгуу боюнча КР Жогорку Кеңеши менен Министрлер Кабинетинин план ченемдүү өз ара аракеттенүүсү жөнүндө норманы киргизүү сунушталат;
– «Кыргыз Республикасынын Министрлер кабинети жөнүндө»  Конституциялык мыйзамдын 28-беренесине төмөнкүдөй толуктоо сунушталат: «Министрлер Кабинетинин Жогорку Кеңештеги туруктуу өкүлү аткаруу жана мыйзам чыгаруу бийлигинин өз ара аракеттенүүсүн камсыз кылат. Ал Жогорку Кеңештин депутаттары тарабынан демилгеленген бардык тексттер жана мыйзам долбоорлору боюнча маалымат берүүгө жана андан ары Министрлер Кабинетинин позициясын билдирүүгө бийлик органдарынын бардык өкүлдөрүн тартуу укугуна ээ. Министрлер Кабинетинин Жогорку Кеңештеги туруктуу өкүлү тарабынан долбоорлорго жана долбоорлордун тексттерине берилген корутундулар Министрлер Кабинетинин позициясы болуп саналат»;
8. Парламенттик көзөмөлдү тар жана кең мааниде түшүнүү баса белгиленет. Кең мааниде, парламенттик көзөмөл –  бул берилген ыйгарым укуктардын чегинде мыйзам чыгаруу бийлиги тарабынан жүзөгө ашырылуучу мамлекеттик көзөмөлдүн бир түрү. Эгерде парламенттик көзөмөл парламенттин түздөн-түз ыйгарым укуктарынын чагылдырылышы болсо, анда аны башкаруунун бир түрү катары б.а. тиешелүү субъекттерди көзөмөлдөө аркылуу өзүнүн өкүлчүлүктүү жана мыйзам чыгаруу функцияларын ишке ашыруу катары кабыл алуу керек. Парламенттин мааниси дал ушул катышта экени көрүнүп турат. Тар мааниден алганда, парламенттик көзөмөл аткаруу бийлик органдарына парламенттин көзөмөлүн билдирет.
Парламенттик көзөмөл эч качан бийликти бөлүштүрүү теориясына каршы каралбашы керек, тескерисинче, мындай көзөмөлдүн болушу, бир жагынан, мыйзам чыгаруу органына жүктөлгөн милдеттерди жана ыйгарым укуктарды ишке ашырууга багытталса, экинчи жагынан, анын компетенцияларынын чөйрөсүн так аныктайт. Негизгиси, бийликти бөлүштүрүү системасында парламенттик көзөмөл бийлик бутактарынын ортосундагы өз ара көзөмөлдүн элементтеринин бири болуп саналат.
9. Парламенттик көзөмөлдүн мыйзамдуулук принциби кош функцияны ишке ашырат деген тыянак негиздүү: бир жагынан, мыйзам чыгаруу органы тарабынан жүргүзүлгөн көзөмөл мыйзамдын аткарылышын көзөмөлдөөгө жана текшерүүгө багытталса, экинчи жагынан, парламенттик көзөмөлдүн мыйзамдуулук принциби, көзөмөлдөө иш-чараларын өткөрүүнүн бардык тиешелүү нормаларын сактоону камсыз кылат.
10. Жогорку Кеңештин көзөмөлдөө функцияларын жөнгө салуучу КРдын мыйзамдарын талдоо Министрлер Кабинетинин отчетун угууга Жогорку Кеңештин ыйгарым укугу жок экендигин көрсөттү. Жогорку Кеңештин көзөмөлүнүн жалгыз түрү – парламенттик суроо-талапты жиберүү. Ал дайыма конкреттүү мүнөздө болот, системалык жана комплекстүү болуп саналбайт. Парламенттик көзөмөлдүн колдонуудагы механизми парламенттин аткаруу бийлигине таасир тийгизиш үчүн ачык эле жетишсиз. Бул бийликтин балансынын акыркы жагына ооп кетишин көрсөтүп турат.
11. Жогорку Кеңештин көзөмөлдөө функцияларын талдоонун негизинде КРдын «Кыргыз Республикасынын Жогорку Кеңеши тарабынан контролдук иш-милдеттерди жүзөгө ашыруунун тартиби жөнүндө» Мыйзамына киргизүү зарылчылыгы жөнүндө корутунду негизделет:
- парламенттик көзөмөлдү жүзөгө ашыруунун максаттарын, объекттерин жана ыкмаларын (критерийлерин жана индикаторлорун) аныктоочу ченемдер;
- республикалык бюджетти аткаруунун натыйжалуулугунун так критерийлерин белгилеген ченемдер;
- Жогорку Кеңешке Эсептөө палатасы тарабынан берилүүчү республикалык бюджеттин аткарылышын баалоо, анын мамлекеттик программаларга жана стратегияларга шайкештигин текшерүү жөнүндө жобо;
- Жогорку Кеңеш тарабынан республикалык бюджеттин аткарылышына квартал жана ай сайын мониторинг жүргүзүүнү караган ченемдер.
Изденүүчүнүн жеке салымы. Коргоого коюлуучу диссертациянын негизги жоболору, теориялык корутундулар жана практикалык сунуштар жеке изденүүчү тарабынан түзүлгөн. Изилдөөнүн жыйынтыгы автордун Кыргызстандын юридикалык илимине кошкон жеке салымын көрсөтөт. Диссертант  «Кыргыз Республиканын  Жогорку Кенешинын регламенти жөнүндө»; «Жогорку Кеңешти 2016-жылга чейин өнүктүрүү стратегиясы»; «Жогорку Кеңешти 2021-жылга чейин өнүктүрүү стратегиясы», «Кыргыз Республикасынын Президентин жана Кыргыз Республикасынын Жогорку Кеңешинин депутаттарын шайлоо жөнүндө»; «Жергиликтүү кеңештердин депутаттарын шайлоо жөнүндө»  мыйзам долбоолорунун демилгечиси жана иштеп чыгуучусу.
Изилдөөнүн жыйынтыктарын апробациялоо. Диссертациялык изилдөөнүн натыйжалары автор тарабынан ишке ашырылган («Мыйзам долбоорлорунун экспертиза кызматы», «Тексттердин тактыгын аныктоо кызматы», «Илимий изилдөө борбору») долбоорлордо чагылдырылган. Долбоорлордун негизги максаты –  парламенттин мыйзам чыгаруу ишин илимий-укуктук жактан камсыз кылуу. Аталган долбоорлорду ишке ашыруунун жыйынтыгы Жогорку Кеңешке караштуу «Парламентти жана демократияны өнүктүрүү борбору» мамлекеттик мекемеси түзүү болуп саналат. 
Диссертациялык изилдөөнүн жүрүшүндө алынган теориялык тыянактары жана сунуштары менен диссертант КМШнын Парламенттер аралык ассамблеясынын комиссияларында, Борбордук Азиядагы жана Европадагы башка парламенттер аралык жыйындарда, ошондой эле ар кандай эл аралык илимий - практикалык жыйын, кереге кеңеш жана илимий семинарларда баяндама жасаган.
КР ЖК алдында «Парламентти жана демократияны өнүктүрүү борбору» мамлекеттик мекемесин түзүү болуп саналат.
Диссертациялык иштин негизги жоболору жана жыйынтыктары КР ИИМ академиясынын мамлекеттик-укуктук дисциплиналар кафедрасынын жыйынында талкууланды.
Диссертациянын натыйжаларынын басылмаларда толук жарыяланышы. Диссертациялык изилдөөнүн негизги жоболору, корутундулары жана натыйжалары ата мекендик жана чет элдик илимий басылмаларда жарыяланган 18 илимий макалада чагылдырылган.
Диссертациянын түзүлүшү жана көлөмү. Диссертация киришүүдөн беш баптан, он төрт бөлүмдөн, корутунду, практикалык сунуш жана пайдаланылган адабияттардын тизмесинен турат. Диссертациянын көлөмү (библиографиялык тизмесиз) 289 бетти түзөт.
ДИССЕРТАЦИЯНЫН НЕГИЗГИ МАЗМУНУ
Киришүүдө диссертациянын темасынын актуалдуулугу, илимий жаңылыгы негизделип, ири илимий программалар менен байланышы көрсөтүлөт, изилдөөнүн максаттары жана милдеттери аныкталат, практикалык мааниси көрсөтүлөт, коргоого коюлган жоболор түзүлөт, диссертациянын теориялык, методологиялык негизи аныкталат жана диссертациянын жыйынтыктарынын апробациясы, түзүмү жана көлөмү жөнүндө маалымат берилет.
Үч баптан турган «Парламентаризм институтунун жалпы мүнөздөмөсү» деп аталган биринчи бөлүм парламентаризм институтунун өнүгүү проблемаларын чагылдырган негизги булактарды бөлүп көрсөтүүгө арналган. Маселени изилдөөнүн негизги багыттары жана маанилүү мүнөздөмөлөрү аныкталат.
Биринчи бөлүктүн «Парламентаризм жөнүндө түшүнүк, анын маңызы жана укуктук табияты» деген биринчи бөлүмүндө орто кылымдардагы, жаңы доордогу жана азыркы учурдагы чет элдик жана орус илимий адабияттарында камтылган «парламентаризм» категориясына так талдоо берилген.
Парламентаризмдин теориялык ыкмасынын негиздерин иштеп чыгууга ата мекендик окумуштуулар Арабаев А.А., Арабаев Ч.И., Бейшембиев Э.Ж. Бокоев Ж.А., Борубашов Б.И., Ганиева Т.И., Мурзабекова Ж.Т., Мырзалимов Р.М., Ниязова А.Н., Розахунова Н.Р., Токтобаев Б.Т., Торогельдиева Б.М., Укушев М.К., Чикеева З.Ч. ж.б. салым кошушкан. 
Бул теориялык проблемага А.А. Алексеев, М.В. Баглай, П.Д. Баренбойм, Н.И. Бирюков, А. Дайси,  И.Д. Левин, М.А. Могунова, В.А. Муравский, В.Н. Сергеев, Б.Н. Топорнин, В.Е. Усанов, Т.Я. Хабриева, В.Е. Чиркин, Б.Н. Чичерин, Ю.Л. Шульженко сыяктуу мамлекет жана укук теориясынын проблемаларын изилдеген көрүнүктүү окумуштуулар өз эмгектерин арнашкан.
Диссертациялык изилдөөнүн илимий-теориялык базасын ата мекендик жана чет өлкөлүк окумуштуулардын атап айтканда, Н.Н.Аверьянов, З. Ш. Бейшеналиев, Г. Ю. Диваева, И.В. Золотухин, Т.И. Имангалиева, А.С. Карыбаева, Ч.С. Камбаров, Н.Ш. Колсариева, З.К Курманов, М.М. Кучуков, Р.З. Лившиц, Г.А. Мукамбаева, А.Б. Найманбаев, С.П. Обухов, Е.А. Пискунов, Б.М. Торогельдиева, А.Т. Тотубаев, И.Т. Тультеев, О.В. Яценколордун эмгектери түздү.
Парламентаризм институтунун мааниси менен негизги максаттын аныктоо үчүн түрдүү теориялар, концепциялар пайда болгон. Автор «парламентаризм» түшүнүгүн аныктоодо көптөгөн илимий ыкмалар болсо да, бул илимий маселе жаралбаганын белгилейт. Ошол эле учурда аларды изилдөө жана талдоо ар кандай гуманитардык илимдер өкүлдөрүнүн «парламентаризм» терминин туура эмес колдонуусуна бөгөт коет. Советтик жана чет өлкөлүк окумуштуулардын эмгектерин талдоодо XX кылымдын башындагы теориялык иштеп чыгуулары практикалык жактан эч айырмаланбаганын көрсөттү, алардын түшүнүгү боюнча парламентаризм башкаруунун формасы же саясий режимдин бир түрү болгон. Парламентаризм коомдук, саясий-укуктук көрүнүш катары мамлекеттеги мамлекеттик бийликти уюштуруу жана жүзөгө ашыруу менен байланышкан дээрлик бардык саясий процесстерди камтыйт.
Парламентаризмдин түшүнүгүн, маңызын жана укуктук мүнөзүн аныктоо маселеси боюнча окумуштуулардын учурдагы көз караштарын төмөнкүдөй бөлүүгө болорун көрсөттү: 1) парламент – башкаруунун формасы; 2) парламент – саясий-укуктук режимдин бир түрү; 3) парламент – саясий мүнөздөгү система; 4) парламент – бул идея.
Биринчи баптын «Парламент институту бийликти бөлүштүрүү концепциясынын алкагында» деген экинчи бөлүмүндө парламентаризмдин табияты бийликти бөлүштүрүүнүн теориясынын жана принцибинин алкагында изилденет. Парламентаризмдин табияты мыйзам чыгаруу бийлиги менен аткаруу бийлигинин белгилүү бир катышында гана ачылат. Алардын өз ара таасиринин мүмкүн болгон варианттары мамлекеттик башкаруунун өзгөчөлүгү катары парламентаризмдин бар же жок экендигин алдын ала аныктайт. Мында бийликтин белгиленген эки бутагынын ар бири көзөмөл жана тең салмактуулук системасына кошкон катышуу үлүшү негизги болуп саналат. Парламент менен өкмөттүн ортосундагы ыйгарым укуктарды бөлүштүрүүдө жана ишке ашырууда дал ушул тең салмактуулук мамлекеттик бийликти натыйжалуу ишке ашыруунун кепилдиги болуп саналаары анык.
Байыркы авторлордун эмгектерин талдоо аларда «парламентаризм» категориясынын кийинки теориялык иштеп чыгуулары үчүн зарыл шарттар түзүлгөнүн, анда бийликти бөлүштүрүүнү калыптандыруу тенденциясы байкалганын көрсөттү. Орто кылымдарга келсек, бул мезгилде мамлекеттик бийликти бөлүштүрүү жөнүндөгү идеялардын өнүгүү тенденциялары байкалган эмес. Мындай абал Батыш Европада бул мезгилде монотеисттик христиандык окуунун олуттуу таасири болгондугу менен түшүндүрүлөт.
Бийликтерди бөлүштүрүү принциби жөнүндөгү негизги теорияларды изилдөө мамлекеттик бийлик органдарынын биримдигин, теңдемин (балансын), өзгөчөлүктөрү менен артыкчылыктарын бөлүүнү көрсөттү. Бийликти бөлүштүрүү принциби парламентаризмдин болушунун башталышы болуп эсептелет. Ар кандай мамлекеттик органдардын ортосунда бийликти бөлүштүрүү алардын теңдеми (балансы) үчүн олуттуу роль ойнобойт. Алардын ортосундагы тең салмактуулукту ар бир бийлик бутагынын көз карандысыздыгын жана аны мүмкүн болуучу кол салуулардан коргоо аркылуу  камсыз кылууга болот.
Парламентаризм төмөнкүдөй белгилер менен мүнөздөлөт: бийликти бөлүштүрүү системасында мыйзам чыгаруу органынын үстөмдүгү; мамлекеттик саясатты жана идеологияны аныктоо. Ошону менен бирге айта кетчү нерсе, мамлекеттин механизминде парламенттин болушу парламентаризмдин болушун билдирбейт.
Үчүнчү баптын «Мамлекеттик бийлик менен коомдун диалогунда парламенттин болушунун контексттик алкагы» деген биринчи бөлүмү. Парламентаризм институту мамлекеттин жана коомдун жашоосуна түздөн-түз таасир тийгизе алат. Ал мамлекеттик механизмдин түзүлүшүн өзүнүн үстөмдүк ролу аркылуу аныктайт. Парламентаризм укуктук ченемдер менен корголо турган коомдук кызыкчылыкты өнүктүрүү максатында мамлекеттик бийлик органдары менен коомдун ортосундагы диалогду түзүү жагын да билдирет. Бул жерде парламентаризм коомдук кызыкчылыкты издөөнүн жана иштеп чыгуунун процесстик компоненти катары пайда болуп, бул кызыкчылык ким тарабынан калыптанат жана аны түшүнүүнү ким ишке ашырат деген суроого жооп берет. Эл жана анын өкүлдөрүнүн ортосундагы мамиленин мүнөзүн «субсидиардык бийликтин» жардамы менен адекваттуу чагылдырууга болот, мында шайлоочу парламенттеги мыйзамдарды кабыл алуу укугун өз өкүлүнө өткөрүп берип, референдумда укуктук ченемдерди түздөн-түз кабыл алуу укугун өзүнө калтырат. Бул учурда эл бийликтин бир бөлүгүн өкүлүнө өткөрүп берет дегенди билдирет,  аны менен катар элдин эркинин бир бөлүгү да ага өтөт. Албетте, сөз мамлекеттик бийликтин өзүн актоого мүмкүндүк бере турган эрктин көлөмү жөнүндө болуп жатат. Субъект бийликке ээ болот же ээ болбойт. Бул нерсе эрктин болушуна да тиешелүү, эрк өзүнөн өзү пайда болушу мүмкүн эмес,  ал белгилүү факторлорго көз каранды. Эл бийликтин бир бөлүгүн өкүлүнө өткөрүп берүү маселесин өз эрки менен чечет. Бул акты менен ал мыйзамдуу түрдө өкүл тарабынан кабыл алынган укуктук ченемдерде көрсөтүлгөн эркке баш ийүүгө макул болот. Коомдук кызыкчылыкты туура түшүнүү аны мыйзамда чагылдыруунун негизги шарты болуп саналат. Мыйзамдуулук менен укуктук тартиптин абалы коомдук кызыкчылык канчалык толук кабыл алынышынан көз каранды болот. Жыйынтыгында, коомдук тынчтык, саясий системанын позитивдүү динамикасы, ошондой эле жарандардын укуктук маданиятынын деңгээли өкүлдөрдүн коомдук кызыкчылыкты канчалык туура кабыл алуусуна жана түшүнүүсүнө жараша болот.
Элдик бийлик шайлоого гана таянат, шайлоонун аркасы менен өкүлчүлүк демократиянын көрүнүшү катары кабыл алынат. Белгилей кетчү нерсе, өкүлчүлүктүн мүнөздүү өзгөчөлүгү өкүлгө шайлоочулардын таламдарын коргоого жана коомдук кызыкчылыктарды түшүнүүгө көмөк көрсөткөн турмуштук багыттарга ээ болууну камтыган бир катар талаптар коюлат.
Өкүлчүлүктүн экинчи жагы –  активдүү шайлоо укугу. Эл өкүлдөрүнүн коомдук кызыкчылыктарды кабыл алуу деңгээли жана аларды укук ченемдеринде позитивдүү чагылдырылышынын шайкештиги шайлоо укугунун толук активдүү ишке ашырылышынан көз каранды.
«Парламентаризм институтун изилдөөнүн методологиялык негиздери» деген экинчи бөлүм изилдөө ыкмаларынын сыпаттамасына арналган.
Диссертациянын изилдөө объектиси болуп КРда парламентаризм институтунун калыптануу жана өнүгүү процессинде пайда болгон коомдук мамилелер эсептелет.
Диссертациялык изилдөөнүн предметин коомдук-саясий көрүнүш катары парламентаризмдин өнүгүү мыйзам ченемдүүлүктөрү; парламенттин статусун жөнгө салуучу ата мекендик жана чет өлкөлүк мыйзамдардын ченемдик жана ченемдик эмес актылары; каралуучу маселелер боюнча илимий иштеп чыгуулар; социологиялык изилдөөлөрдүн натыйжалары түзөт.

Экинчи баптын  «Парламентаризм институтун изилдөөнүн объектиси, предмети жана методологиясы» деген биринчи бөлүгүн парламентаризм институтун изилдөөнүн методологиялык негизин таанып билүүнүн ар кандай ыкмалары түзөт. Байыркы Рим менен Грециянын, Кайра жаралуу доордун, реформациянын жана жаңы замандын  укук кубулушу жөнүндөгү философиялык көз караштарын изилдөө парламентаризм идеяларынын өнүгүшүнө негиз болгондугун көрсөттү.
Диалектиканын жогоруда аталган мыйзамдары парламентаризмдин ата мекендик институтунун калыптанышы жана өнүгүшү жөнүндөгү маселеге карата да колдонулат. Алсак, элдин эркин билдирүүнүн азыркы формалары терең тарыхый тамырларга ээ. Буга чейинки топтолгон тажрыйба, баалуулуктардын негизги багыттары улантылып, архаикалык прототиптер – курултай жана жыйындарга кайрылат. Ата мекендик парламент элдик жыйындардан мамлекеттик бийликтин толук кандуу өкүлчүлүктүү органына чейинки узак жолду басып өтүп, өлкөнүн саясий турмушун активдештирип, жаңы саясий күчтөрдүн калыптанышына негиз салган.
Мамлекеттик башкаруу системасында парламентаризмдин маанисин, ролун тереңирээк түшүнүү процесси герменевтикалык ыкмасыз эч мүмкүн эмес, ал текст, символ, белги, сезим ж. башкаларды чечмелөө аркылуу объективдүү чындыкты түшүнүүнү жеңилдетет. Азыркы парламентаризм институтун алсак,  герменевтикалык ыкма мыйзам чыгаруучунун эркин,  укуктук ченемдин маанисин түшүндүрүү, анын негизги максатын жана социалдык  багытын аныктоо максатында,ченемдик укуктук актыларды юридикалык чечмелөө процессинде көбүрөөк колдонулат. Мыйзам чыгаруу процессинде юридикалык герменевтика ыкмасы, көпчүлүк авторлор белгилегендей, «такталган юридикалык билим, укуктук маданият жана укуктук аң-сезимди» айкалыштырган юридикалык терминдерди жана түшүнүктөрдү чечмелөө искусствосу болуп эсептелет.
Диссертациялык иште конкреттүү тарыхый ыкма менен парламентаризмдин илимде орун алган аныктамаларына кылдат талдоо жүргүзүлдү. Тарыхый метод Кыргызстандагы парламентаризмдин уруулук түзүлүштөн азыркы учурга чейинки өнүгүү эволюциясын да изилдөөгө мүмкүндүк берди. Кыргызстандагы азыркы парламентаризмдин прототиби элдик жыйындар, курултай, аксакалдар кеңеши ж. б. болгондугу аныкталды. Бул метод аркылуу Кыргызстан Россия империясынын курамында турган мезгилде парламентаризмдин калыптануу процесси изилденди. Конкреттүү тарыхый метод совет мезгилинде парламентаризмдин калыптанышынын жана өнүгүшүнүн өзгөчөлүктөрүн изилдөөгө мүмкүндүк берди, мында Советтер элдик өкүлчүлүктүү орган катары мыйзам чыгаруу жана аткаруу органынын функцияларын аткарышкан. Конкреттүү тарыхый ыкманы колонуу СССРдин курамындагы союздук республикалар өзүнүн улуттук эгемендигин алуусунун натыйжасында мамлекеттик бийлик органдарынын түзүмүндөгү өзгөрүүлөрдү аныктоого жана талдоого, ошондой эле расмий доктрина катары бийликти бөлүштүрүү принцибин таанууга мүмкүндүк берди. ЖКнын ишмердүүлүгүнүн укуктук негиздеринин калыптануу жана өнүгүү тарыхы, улуттук мыйзамдардын өнүгүүшүнүн мыйзам ченемдүүлүктөрү жана тенденциялары, ошондой эле анын калыптанышына жана андан ары өнүгүшүнө таасир тийгизген тарыхый факторлор изилденди.
Бул эмгекте парламентаризм түшүнүгүн аныктоо үчүн ар кандай илимий ыкмаларды изилдөөдө салыштырмалуу ыкма колдонулган. Бул ыкма менен парламентаризм татаал, көп кырдуу саясий-укуктук жана маданий-этикалык түзүлүш экени аныкталды. ХХ кылымдын башындагы укуктук доктриналарды жана азыркы ыкмаларды салыштыруу парламентаризмдин аныктамаларынын белгилүү бир окшоштугун көрсөттү, анткени алар парламентаризмдин маңызын, маанисин жана социалдык багытын аныктоо зарылдыгы менен шартталган. Салыштырма методу Кыргызстандагы парламентаризмдин тарыхын изилдөөдө, бул институттун калыптанышынын, өнүгүшүнүн негизги өбөлгөлөрүн талдоодо колдонулган. Европа өлкөлөрүндө жана Кыргызстанда парламентаризмдин пайда болуу тарыхын салыштыруу улуттук парламенттин калыптанышынын, өнүгүшүнүн спецификалык өзгөчөлүктөрүн бөлүп көрсөтүүгө мүмкүндүк берди.
Социологиялык метод мамлекеттик-укуктук көрүнүштөрдү изилдөөдө кеңири колдонулат. Коомдун саясий-укуктук турмушун изилдөөдө социологиялык ыкмаларды жана усулдарды колдонуунун максатка ылайыктуулугу жана натыйжалуулугу бир катар факторлор менен аныкталат. Изилдөөчүлөрдүн пикири боюнча социологиялык методдордун баалуулугу, колдонмо мааниси мамлекет жана коом тарабынан айрым маселелерди чечүү зарылчылыгында турат. Кыргызстанда парламентаризмдин калыптаныш маселесин изилдөө контекстинде ЖКнын мыйзам чыгаруу ишинин натыйжалуулугун жогорулатуу маселелерин изилдөөдө социологиялык метод колдонулган. Парламенттин мыйзам чыгаруу функцияларынын натыйжалуулугун жогорулатуу боюнча диссертациялык иштин авторунун сунуштары изилдөөнүн жыйынтыктары болуп саналат. Бул ыкма КРдын башка мамлекеттик органдарынын укук чыгаруу функцияларын изилдөөдө колдонулган. Анда аткаруу бийлик органдарынын ишинин натыйжалуулугунун деңгээли, алардын мыйзам чыгаруу жана сот органдары менен өз ара аракети аныкталды. Социологиялык изилдөө мамлекет жана укук теориясынын негизги маселелерин, тактап айтканда, парламентаризмдин жаңы (автордук) аныктамасын иштеп чыгууга көмөк көрсөттү. Социологиялык метод аркылуу  Кыргызстандын укук системасы, анын айрым элементтери конституциялык реформалардын ар кандай этаптарында изилденди.
Формалдуу логикалык метод изилденип жаткан предмет жөнүндө түшүнүктөрдү конкреттүү тарыхый фактылар, окуялар жана процесстер менен талдап, салыштырууга мүмкүндүк берет. Бул ыкманы колдонуу менен парламентаризмдин мааниси, маңызы, негизги максаты тууралуу ар кандай теориялар, концепциялар талдоого алынып, объективдүү баа берилди. «Парламентаризм» түшүнүгүн аныктоодо илимий көз караштарды салыштыруу, сын-пикирлерди кайра карап чыгуу (мисалы, советтик концепция)  парламент конкреттүү тарыхый факторлор менен шартталган татаал, көп кырдуу саясий түзүлүш деген тыянак чыгарууга мүмкүндүк берди. Формалдуу логикалык метод парламентаризм жөнүндө илимий көз караштардын ар түрдүүлүгүнүн гносеологиялык, саясий, социалдык-экономикалык, ошондой эле идеологиялык себептери бар экенин көрсөттү.
Жеке укук методдорго: формалдуу юридикалык, укуктук моделдөө ыкмасы кирет. Формалдуу юридикалык метод мамлекеттик укук институттарынын укуктук табиятын изилдөөдө, уюмдун ишмердүүлүгүнүн ченемдик укуктук базасын талдоодо колдонулат. Формалдуу юридикалык ыкма 1993-жылдан баштап азыркы учурга чейинки КР парламентинин укуктук статусун жөнгө салуучу ченемдик-укуктук актылардын комплексин талдоого мүмкүндүк берди. Конституциянын жана башка ченемдик актылардын редакцияларын талдоо конституциялык мыйзамдарды реформалоо менен шартталган Кыргызстанда парламентаризмди өнүктүрүүнүн негизги этаптарын аныктоого мүмкүндүк берди. Формалдуу укуктук метод КРдын Конституциясынын ар кандай редакцияларын системалаштырууга жана классификациялоого өбөлгө түздү, анын натыйжасында ЖКнын статусун жөнгө салуучу конституциялык мыйзамдарды өнүктүрүүнүн негизги тенденциялары аныкталды. Анын жардамы менен укуктун башка булактары, тактап айтканда, ЖКны уюштурууну жана ишмердүүлүгүн жөнгө салуучу мыйзамдар менен ченемдик укуктук актылар изилденип, талдоого алынды. Каралган укук булактарынын ичинен ЖК, ошондой эле мамлекеттик бийликтин башка органдары тарабынан кабыл алынган актыларды көрсөтүү керек.
Азыркы учурда КР мамлекеттик түзүлүшүнүн актуалдуу маселелеринин бири парламенттин натыйжалуу укуктук моделин түзүү болуп саналат. Мына ушуга байланыштуу диссертациялык иште укуктук моделдөө методу парламенттин саясий-укуктук табиятын изилдөөгө жана түшүнүүгө, анын заманбап теориялык-укуктук моделин түзүүгө мүмкүндүк берет. Парламенттин ата мекендик укуктук моделин иштеп чыгуу диссертациянын автору тарабынан КРдын Жогорку Кеңешинин мыйзам чыгаруу жана көзөмөлдөө функцияларын илимий-укуктук жактан камсыз кылуу боюнча бир катар сунуштарды иштеп чыгууга (КР Жогорку Кеңешине караштуу Мыйзам чыгаруу борборун жана Парламентаризмди өнүктүрүү борборун түзүү) өбөлгө түзөт.
Экинчи баптын  «Парламентаризмдин аксиологиясын изилдөөнүн маданий-тарыхый методу» аттуу экинчи бөлүмүндө тарыхтын жана маданияттын контекстинде бул институтту толук түшүнүү үчүн парламентаризмдин өнүгүүсү, баалуулукка негизделген мамиленин призмасы аркылуу талданды. Бул максатта Байыркы Рим менен Байыркы Грециянын, Кайра жаралуу доору, Реформация жана жаңы замандын укуктук көрүнүшү жөнүндөгү философиялык көз караштар, ошондой эле парламентаризм идеяларынын өнүгүшүнө негиз болгон философиядагы либералдык концепциялар изилденди. Байыркы грек, римдердин мезгили жөнүндө сөз болгондо, саясат коомдук болмуштун бир бөлүгү катары кабыл алынганын белгилей кетүү керек, ушундан улам саясий түшүнүктөр философиялык, тагыраак айтканда, этикалык дискурстун бир бөлүгү болгон деп ырасталат. Байыркы философия бул чөйрөдөгү саясий иш-аракеттер жана мамилелер түшүнүгүн коомдун жыргалчылыгына багытталган коомдук турмуштагы аракеттерди болжолдогон, алар мамлекетте кабыл алынган салт, үрп-адат, этикалык нормалар менен мыйзамдарды билдирген.
Орто кылымдар светтик мамлекеттин идеяларынын өнүгүшү менен мүнөздөлөт, анда мамлекет менен чиркөөнү бөлүү, чиркөөнүн мамлекеттик бийликке тийгизген таасирин теңдештирүүгө умтулуу болгон. Мамлекетти үй-бүлөлөрдүн жамааты катары кабыл алуу керек, ал эми башкаруунун принциптери – бул бийлик жана акыл; мамлекеттик башкаруунун эң жакшы формасы монархия болгон.
Кайра жаралуу доору жана реформация адам концепциясына болгон мамилени өзгөртөт: адам социалдык жандык катары белгилүү бир максаттарга жетүү үчүн башка адамдар менен биригип, бирикмелерге катышууга жөндөмдүүлүгү аркылуу түшүндүрүлгөн. Дал ушул учурдан баштап «социалдык», коомдогу жашоо» адамдын табиятына таандык деп айтууга болот деп эсептешкен.
Жаңы мезгил мамлекеттик бийликтин өз алдынчалыгына өтүшү, аны чиркөөнүн бийлигинен бөлүүнү жана мамлекеттик бийликтин легитимдүүлүгү үчүн башка негиздерди издөөгө умтулушу менен белгилеген. Бул доор «адилеттикти сактоо, келишимдерди баалоо, башкалардын эркиндигин урматтоо...» тенденциялары менен мүнөздөлгөн. Парламенттик маданияттын негиздери жаңы доордо либерализм сыяктуу мамиленин алкагында калыптанган. Либерализм утилитарлык мамилеге айланып, жаңыча, тагыраак айтканда, рационализм позициясынан эркиндик, теңдик, адилеттүүлүк, тынчтык сыяктуу принциптерди негиздеген.
Классикалык либерализм эркиндик, адилеттүүлүк, теңдик, тынчтык сыяктуу негизги либералдык баалуулуктарды калыптандырган, алар парламентаризм идеясынын негизин түзгөн.
Капитализмдин идеологиясынын негизи болгон рационалдуу либерализм эркиндик, теңдик, менчик, тынчтык сыяктуу баалуулуктарды жалпы жыргалчылык түшүнүгүнө бириктирген.
Консервативтик  либерализм  жалпысынан  парламентаризмдин заманбап түшүнүгүнө, парламенттик маданиятка олуттуу таасирин  тийгизген. Негизги саясий проблема адамдын өзүмчүл адам идеясына каршы келген жарандык коомду түзүү зарылчылыгы болгон. Мамлекеттин жана укуктун негизи – эрк, эркиндиги болсо, жарандык коомдун негизи – милдет болуп саналат.
Азыркы либерализм парламентаризмдин баалуулугун рационализм жана акыл-эс аркылуу негиздейт. Мында ал (азыркы либерализм) ар кандай агымдар менен көрсөтүлөт. Алсак, жеке автономия теориясы инсандын өзүн өзү ырастоосун, өнүктүрүүсүн негизги баалуулуктар катары алдыга коёт, моралдык жактан негиздөө, моралдык чечимдерди кабыл алуу теориясы бул категорияларды акыл-эстин жана жалпы бакыттын моралы менен максат катары байланыштырат, мамлекеттик утилитаризм теориясы мамлекеттик ишмерлердин өз ыйгарым укуктарын ишке ашыруу үчүн негиздерди аныктайт.
«Либерализмди жана адам укуктары концепциясын ишке ашыруу практикасында парламентаризмдин методологиялык диллемасын (кайчы пикирлерин) чечүү» деген үчүнчү бөлүм адам укуктарынын калыптануу тарыхын, анын калыптанышына утилитаризм жана либерализм философиясынын таасирин иликтеген парламентаризмдин негизги дилеммаларын (кайчы пикирлерин) талдоого арналган.
Адам укуктары концепциясынын калыптануу тарыхы көрсөткөндөй,  декларацияларда берилген негизги укуктар революциялык моралдын биринчи дилеммасын түзгөн, анын маңызы төмөнкүдөй болгон: бир нерсе же кимдир бирөө адилеттүүлүккө коркунуч туудурбаса гана тынчтыкты сактоого болот. XVIII-XIX кылымдардагы адам укуктарынын алгачкы декларацияларынын аксиологиялык дилеммасы: адилеттик үчүн согуш же ансыз тынчтык. Революциялык моралдын чегинде сөзсүз согуш тандалган,  буга тарыхтын мисалдарынан көрүүгө болот. Ушуга байланыштуу «тигил же бул адилеттүүлүктү түшүнүүдө фанатизм адамдардын негизги укугу - жашоо укугу менен дал келбеген мыкаачылыктарга жөндөмдүү. Эркиндиктин фанаты менен теңдиктин фанаты  жөнүндө да ушуну айтууга болот (бардыгын боз, ачык-айкынсыз элементтердин абалына теңеген)».
XX кылым жалпы жыргалчылык түшүнүгүн конкреттештирип, бул түшүнүктү тынчтык, эркиндик жана адилеттүүлүк сыяктуу категориялар аркылуу кеңейтилген. Ошондуктан Экинчи дүйнөлүк согуштан кийин БУУнун күчтөнүү мезгилинде, адам укуктары концепциясы этикалык эрежелердин жалпы адамзаттык ченемдик жыйындысын талап кыла баштаган. 1945-жылы БУУнун Адам укуктары боюнча Хартиясы кабыл алынып, 1948-жылы БУУга Адам укуктарынын жалпы декларациясы сунушталган. Декларацияда көрсөтүлгөн адам укуктары – бул жалпы адамзаттык ченемдик кодекс, тарыхтагы биринчи универсалдуу кодекс. Бул кодекс менен адам укуктарынын биринчи декларацияларынын ортосундагы маанилүү айырма төмөнкүдөй: Адам укуктарынын жалпы декларациясы революциялар жана согуштар аркылуу эркиндикке, адилеттикке жана теңдикке умтулган революциялык моралдын жемиши болгон эмес; ал буга чейин өзгөргөн саясий тартиптин, тынчтык келишиминин алгачкы жыйынтыктарынын бири, буга чейин таанылган либералдык идеялардын натыйжасы болгон. Ошондуктан адам укуктары концепциясынын азыркы моделинин чегиндеги дилеммалар (кайчы пикирлер) XVIII-XIX кылымдардагы адам укуктарынын дилеммаларына караганда сапаттык жактан башкача мүнөзгө ээ.
Адам укуктарынын концепциялары пайда болгон алгачкы мезгилде саясий жана жарандык укуктар, ошондой эле экономикалык укуктар инсандын ажырагыс жана маанилүү укуктары деп эсептелген табигый укуктардан ажыратылган. Бирок, декларацияларда берилгенден улам, алар адам укуктары декларациясынын азыркы редакциясындагыдай эле, түшүнүксүз жана бүдөмүк мааниге ээ болгон. Бул  декларациялардын негизги практикалык максаты табигый укуктарды эмес, саясий укуктарды бекитүү болгондугу менен шартталган.
Адам укуктары концепциясынын аспектиндеги парламентаризмдин дилеммалары (кайчы пикирлери) парламентаризмдин этикалык маданиятынын мазмунун аныктайт жана парламентаризмдин баалуулуктары менен ченемдеринин калыптанышына таасирин тийгизет. 
Ошентип, парламентаризм – бул либералдык моделге негизделген, бийликти бөлүштүрүү механизминде парламенттин үстөмдүгү менен мүнөздөлгөн жана элдик өкүлчүлүк аркылуу мамлекеттик башкаруунун формасын алдын ала аныктап, консолидацияланган коомдук кызыкчылыкты иштеп чыгууну болжолдогон коомдун саясий системасынын сапаттык абалы деп эсептесе болот.
«Кыргыз Республикасындагы парламентаризмдин укуктук моделинин генезиси жана эволюциясы» деп аталган үчүнчү бөлүм КРда парламентаризмдин келип чыгышын изилдөөгө, ар кандай тарыхый мезгилдерде анын өнүгүшүнө, аталган институттун белгилерин аныктоого, ошондой эле  парламентаризмди ченемдик жөнгө салуунун эволюциясын жана аны ишке ашыруу практикасын талдоо өзгөчөлүгүнө арналат. Тарыхый мезгилдер КРда парламентаризмдин өнүгүшүнүн этаптары деп бапты бөлүмдөргө бөлүүгө негиз болду.
Үчүнчү баптын «Кыргыз Республикасында парламентаризмдин пайда болушунун тарыхый өбөлгөлөрү» деген биринчи бөлүмүндө Кыргызстанда парламентаризмдин пайда болушу байыркы уруулук түзүлүш доорунан башталганы белгиленет. Курултай, жыйын, аксакалдар кеңеши деп аталган элдик жыйындар азыркы парламентаризмдин прототиби болгон. Бирок ошол кездеги парламентаризм азыркы парламентаризмдин бир гана өзгөчөлүгүнө ээ болгон, анткени элдик жыйындар өкүлчүлүктүү органдын функциясын гана аткарган, ал эми мыйзам чыгаруу функциялары, негизинен, жалпы укук болгон ошол кездеги укук системасынын өзгөчөлүгүнөн улам ишке ашкан эмес. Парламентаризмдин прототиби болгон ар кандай жыйын, кеңештер карапайым элдин кызыкчылыгын көздөө багытында өнүкпөстөн, негизинен ак сөөктөрдүн жыйыны болуп кала берген. Коомдук-саясий түзүлүштүн өзгөрүшү менен парламентаризм өзгөрүүгө учурап, негизинен өткөөл мезгилде сакталып, бүтүндөй элдин эмес, ак сөөкктөрдүн жыйынын билдирген.
Кыргызстан Россия империясынын курамына кирген мезгилдеги парламентаризм Россия империясы жаңы аймакта өзүнүн үстөмдүгүн орнотуунун башталышында биринчи кезекте кыргыз коомундагы калыптанган негиздерди, анын ичинде аймактагы башкаруу системасынын айрым элементтерин сактап калууга аракет кылганы менен мүнөздөлөт. 1886-жылдагы Жобого ылайык падышалык бийлик аймактын калкынын экономикалык, саясий жана маданий өз алдынчалыгын камсыз кылуу максатында мурдагы реформаланган элдик институттарды (шайланган администрация жана элдик сот) сактап калган. Бирок Россия империясынын курамына киргенге чейинки элдик жыйындарды сактап калуу жөнүндөгү ишенимдүү илимий маалыматтар жок экендигин белгилей кетүү керек. Изилдөөлөр көрсөткөндөй, ошол мезгилдеги башкаруу системасында эки деңгээлден турган жергиликтүү өз алдынча башкаруу сыяктуу өкүлчүлүктүү бийликтин белгиси болгон: көчмөндөр үчүн – айылдык, волосттук жана чукул чакырылган курултайлар; отурукташкан калктын арасында - айылдык жыйындар жана жеке чогулуштар. Россия империясынын курамындагы Кыргызстанда парламентаризмдин калыптануу жана өнүгүү этаптарын изилдөө «жергиликтүү» калктын өкүлдөрүнөн, анын ичинде, атап айтканда, кыргыздардан, Мамлекеттик Думага (1906-ж.) бир адам (Байсар уулу Кыдыр-аке) менен чектелгенин көрсөттү.
Совет мезгилинде Кыргызстанда парламентаризмдин калыптанышы парламенттин өкүлчүлүктүү органы катары 1917-жылдын 20-сентябрынан 25-октябрына чейин кыска мөөнөттө иштеген Убактылуу Кеңешинин прототиби менен мүнөздөлөт, ал изилдөөчүлөрдүн айтымында, толук кандуу парламент эмес;  ал Убактылуу өкмөттүн кеңеш берүүчү органы болгон. Бирок ага карабастан Кеңештин иши парламенттин айрым элементтери менен мүнөздөлгөн:  үзгүлтүксүздүк, жыйындардын ачыктыгы; фракциялардын жана комиссиялардын болушу; Кеңештин мүчөлөрүнүн кол тийбестиги, алардын Кеңеште иштегендиги үчүн эмгек акысын алышы. Көрсөтүлгөн мүнөздөмөлөр бул органды «парламент алдындагы» деп  эсептөөгө мүмкүндүк берет.
Бирок Совет бийлигинин түптөлүшү кийинки жылдары парламентаризмден баш тартуу курсу менен мүнөздөлгөн. Биринчиден, парламентаризмдин негизги белгилеринин бири болгон бийликти бөлүштүрүүнүн максатка ылайыктуулугу четке кагылган. Ошол эле учурда элдик өкүлчүлүк сыяктуу өзгөчөлүк сакталып калган. Дал ошол бийликти бөлүштүрүү принцибинин жоктугу, акыры, бир жагынан, Советтер бийликтин чыныгы жогорку органына чейин өнүгүп кете алган эмес, экинчиден, органдар көзөмөлгө алынбай, өз чечимдери үчүн жоопкерчилик тартпаган органга айланып кетишине алып келген.
Кыргыз ССР Жогорку Советинин (Кыргыз ССР) укуктук статусу Кыргыз ССРнин Жогорку мыйзам чыгаруу органы катары 1937-жылдагы Конституциясы менен жөнгө салынган. 21-беренеге ылайык, Жогорку Совет Кыргыз ССРинин Конституциянын 13- жана 19-беренелерине ылайык берилген укуктарын ишке ашырган. 1978-жылы Кыргыз ССРинин жаңы Конституциясы кабыл алынып, Кыргыз ССРинин Жогорку Советин жогорку мамлекеттик орган катары бекиткен, Жогорку Совет мыйзам чыгаруу жана көзөмөлдөө ыйгарым укуктарына ээ болгон (78, 82, 97-беренелер).
Парламенттин статусундагы түп тамырынан бери өзгөртүүлөр СССРдеги конституциялык реформалардын башталышы «кайра куруу» деп аталган мезгилде туура келет. Кыргыз ССРиндеги демократиялык өзгөрүүлөрдүн башталышы 1990-жылы февралда өткөн он экинчи чакырылыштагы ЖКнын депутаттарын шайлоо болгон.. ата мекендик окумуштуулардын баамында, парламент үчүн эгемендүү мамлекеттин жаңы түрүнүн пайдубалы түптөлгөн. Ушул чакырылыштагы Жогорку Советтин ишинин ченемдик укуктук базасын, практикалык ишмердүүлүгүн талдоо,  анын аткаруу бийлигине карата кыйла кеңири ыйгарым укуктарга жана рычагдарга ээ экендигин көрсөттү; ал мыйзам чыгаруучу гана эмес, тескөөчү жана көзөмөлдөөчү да орган болгон. Эгемендүү Кыргызстандын тарыхында он экинчи чакырылыштагы Кыргыз ССРинин Жогорку Совети «легендарлуу парламент» деп аталат, анткени ал биринчи демократиялык шайлоонун натыйжасында түзүлгөн; анын ишинин натыйжасы базар мамилелеринин шарттарында эгемендүү мамлекеттин укуктук негизин түзүү болгон.
Экинчи баптын «1991-жылдан 1996-жылга чейинки мезгилдеги Кыргыз Республикасындагы парламентаризмдин эволюциясы» деген үчүнчү бөлүмүндө автор Кыргызстандын эгемендүүлүк мезгилиндеги парламентаризмдин калыптанышын, демократиялык принциптерди, алардын негизинде парламентаризмди орнотуунун алгачкы аракеттерин карайт.
1991-жылдын 31-августунда кабыл алынган КРдын Мамлекеттик эгемендүүлүгү жөнүндөгү декларациясы парламентаризмдин эки негизги өзгөчөлүгү белгиленген: бийликти бөлүштүрүү принцибин бекемдөө жана парламенттин мамлекетти башкаруудагы жетектөөчү ролун көрсөтүү. КР Конституциясын талдоо республикада конституциялык реформаларды жүргүзүүнүн ар кандай мезгилдеринде парламентаризмдин белгилеринин көрсөтүлүшүн аныктоого, парламентаризмди өнүктүрүүнүн жалпы мыйзам ченемдүүлүктөрүн ачууга, анын өнүгүшүнүн негизги өзгөчөлүктөрү жана мамлекеттин коомдук-саясий турмушу менен саясий туруктуулугуна тийгизген таасирин, анын келечектеги өнүгүшүн болжолдоого мүмкүндүк берди. Ошентип, 1993-жылкы Конституцияга ылайык, ЖК туруктуу иштеген жогорку өкүлчүлүктүү орган, элдин атынан чыгууга укугу бар институттардын бири, т.а. элдик бийликти билдирүүнүн формасы катары аныкталган. Конституция мамлекеттик бийликтин мыйзам чыгаруучу жана өкүлчүлүктүү органы катары ЖКнын статусун так аныктаган; ал парламенттин мамлекеттик жана коомдук турмуштун ар кандай чөйрөлөрүндө кеңири ыйгарым укуктарын, мамлекеттик бийлик органдары менен өз ара аракеттенүү формаларын, ЖКнын уюштуруу жана ишмердүүлүк маселелерин, КР ЖКнын депутаттарынын ишмердигинин кепилдиктерин жана башка көптөгөн маселелерди аныктаган. 1978-жана 1993-жылдагы Конституциялардын ченемдерин салыштырып талдоо мамлекет башчысынын позициясынын бекемделгенин көрсөттү. Өз кезегинде ЖК парламентаризмге мүнөздүү кеңири негизги ыйгарым укуктарга ээ болгон: Өкмөттү түзүүнү ишке ашырган; Өкмөткө ишеним көрсөтпөө укугун билдирген.
КРда парламентаризмдин андан ары калыптануу жана өнүгүү процесси референдум учурунда кабыл алынган чечимдердин негизинде жүргүзүлгөн конституциялык реформаларга байланыштуу болгон. 1994-жылы өткөрүлгөн референдумдун натыйжасында ЖК эки палаталуу мыйзам чыгаруу органы болуп кайра түзүлгөн: туруктуу иштеген жана республиканын бүткүл калкынын кызыкчылыктарынын өкүлчүлүгүнүн негизинде шайланган Мыйзам чыгаруу жыйыны (35 депутат), жана Эл өкүлдөр жыйыны (70 депутат) сессияда иштеген жана аймактык кызыкчылыктардын өкүлчүлүгүнүн негизинде шайланган. Парламентаризмди өнүктүрүүнүн кийинки этабы 1996-жылы өткөн конституциялык референдумдун жыйынтыгында кабыл алынган конституциялык өзгөртүүлөр болду. Референдумдан кийинки Конституция 1-бөл. 7-берене менен мамлекеттик бийликти уюштуруунун төмөнкүдөй мазмундагы жаңы принцибин бекиткен: «бүткүл эл тарабынан шайланган мамлекет башчысы – КРдын Президенти өкүл болгон жана камсыз кылган эл бийлигинин үстөмдүгү». Бул абалды президенттин позициясын күчтөндүрүп, ЖКнын позициясын алсыратуу аракети менен түшүндүрсө болот. Киргизилген өзгөртүүлөргө ылайык (6-бөл. 7-берен.) азыр Президент парламенттен, аткаруу жана сот бийлигинен тышкары мамлекеттик бийликти жүзөгө ашыруучу жана өкүлчүлүк кылуучу институттардын бири болуп саналат. Конституциянын 54-беренесинин жаңы редакциясына ылайык, парламенттин көзөмөлдөө функциялары алынып салынып, анын Мыйзам чыгаруу ыйгарым укуктары гана сакталган.1996-жылдын 10-февралында референдум аркылуу Конституцияга киргизилген өзгөртүүлөр менен толуктоолорду талдоо президенттик республикага өтүүнү акырындык менен тариздөө процесси башталгандыгын көрсөтөт. 
1994-жана 1996-жылдардагы конституциялык реформалар  бир жалпы мыйзам ченемдүүлүккө ээ болгон: өлкөнүн негизги мыйзамына киргизилген өзгөртүүлөр жана толуктоолор мамлекет башчысынын ыйгарым укуктарын күчөтүү жана парламенттин бийлик функцияларын азайтуу максатында болгон.
Үчүнчү баптын «1998-жылдан 2024-жылга чейинки мезгилде Кыргыз Республикасындагы парламентаризм» деген үчүнчү бөлүмүндө жүргүзүлгөн конституциялык реформаларга байланыштуу КРнын Жогорку Кеңешин уюштуруунун жана ишинин конституциялык-укуктук негиздериндеги андан аркы өзгөртүүлөр менен өлкөдө парламентаризмди өнүктүрүүнүн төмөнкү этаптары каралат.
Алсак, парламентаризмдин калыптануу жана өнүктүрүү этабы 1998-жылдын 17-октябрында референдумда кабыл алынган «Кыргыз Республикасынын Конституциясына өзгөртүүлөрдү жана толуктоолорду киргизүү жөнүндө» Мыйзамдын кабыл алынышы менен башталган кийинки этап болуп саналат. Конституцияга ылайык, ЖК мыйзам чыгаруу ишинде чексиз компетенцияга ээ мамлекеттик орган болуп эсептелет (7-, 54-беренелер).
КРда парламентаризмди өнүктүрүүнүн кезектеги этабы 2003-жылдын 18-февралындагы «Кыргыз Республикасынын Конституциясынын жаңы редакциясы жөнүндө» КР Мыйзамынын кабыл алынышы менен байланыштуу, анда бир палаталуу парламент түзүү каралган. КР Конституциясынын жаңы редакциясынын (2003-ж.) жоболорун талдоо көрсөткөндөй, алар 1996-98-жылдары өзгөртүүлөр жана толуктоолор киргизилгенге чейин 1993-жылдагы Конституциянын жоболорун тексттик түрдө кайра чыгарышкан. Айырмасы бир палаталуу парламенттин ыйгарым укуктарын бекитүүдө гана болгон.
Конституцияны өзгөртүү боюнча кезектеги референдум 2007-жылдын 21-октябрында өтүп, бул Кыргызстанда парламентаризмди өнүктүрүүнүн кезектеги этабынын башталышы болгон. Референдумда «Конституциянын жаңы редакциясына макулсузбу? » деген суроо коюлган. 2007-жылдын 23-октябрында «Кыргыз Республикасынын Конституциясынын жаңы редакциясы жөнүндө» КРдын Мыйзамы кабыл алынып, анын негизинде ЖКнын IV чакырылышына шайлоолор партиялык тизме боюнча гана өткөрүлгөн. Бул шайлоодо депутаттык мандаттардын басымдуу бөлүгүн президенттик партия (71 мандатты 90у) алган. Конституциянын жаңы редакциясынын жоболорун талдоо Президенттин позициясын ого бетер бекемдөөгө жана ЖКнын позициясын алсыратуу  тенденциясын көрсөттү. 
2010-жылдын 27-июнунда өткөн конституциялык референдумдун жыйынтыгында Конституциянын жаңы редакциясы кабыл алынып, ага ылайык ЖК пропорционалдык система боюнча шайланган 120 депутаттан турган. Конституциянын ченемдерин талдоо парламенттик башкаруу формасына өтүү аракети көрүлгөнүн көрсөттү. КРдын 2010-жылдагы Конституциясында бийликти бөлүштүрүү принцибин ишке ашырууга карата принципиалдуу жаңы нормалар камтылган. ЖКнын ыйгарым укуктарынын кеңейиши КРда бардык мүнөздүү белгилери бар парламентаризм бар экендигин далилдеди. Венеция комиссиясынын корутундусуна ылайык, бул Конституция толугу менен демократиялык стандарттарга жооп берген; Борбордук Азияда парламенттик башкарууну түзүүнү болжолдогон.
2016-жылдын декабрында кезектеги конституциялык референдумдун жыйынтыгында  КР ЖКга түздөн-түз тиешелүү КРдын Конституциясына өзгөртүүлөр жана толуктоолор киргизилген. Өлкөнүн Конституциясына киргизилген өзгөртүүлөрдү жана толуктоолорду талдоо премьер-министрдин ыйгарым укуктарын кеңейтүүнүн мыйзам ченемдүү көрүнүшү бар экенин көрсөттү.
2020-жылдын октябрь окуясынан кийин 2021-жылдын январында референдум өтүп, анда республикадагы башкаруу формасы боюнча маселе көтөрүлгөн. Жыйынтыгында, 2021-жылдын 5-майында башкаруунун президенттик формасын бекиткен КРдын жаңы Конституциясы кабыл алынып, Министрлер Кабинетинин мүчөлөрү мамлекет башчысына гана отчет берери белгиленген. ЖКнын ролу жана ыйгарым укуктары кыйла кыскарган.
Төртүнчү бап «Мыйзам чыгаруу иши Кыргыз Республикасынын Жогорку Кеңешинин негизги функциясы катары». 
Төртүнчү баптын «Кыргыз Республикасынын Жогорку Кеңешинин мыйзам чыгаруу процессине катышуусунун маанилүүлүгү» деген биринчи бөлүмүндө мыйзамдарды кабыл алуу ишинде ЖКнын ыйгарым укуктарын жөнгө салуучу КРдын мыйзамдары талданат. Алсак, КРдын Конституциясына ылайык, ЖК мыйзам чыгаруу бийлигин ишке ашыруучу өкүлчүлүктүү орган болуп саналат, ал мыйзам чыгаруу ишин жүзөгө ашыруунун артыкчылыктуу укугун көрсөтөт (70-берене). Ошону менен бирге КР Конституциясында парламент мыйзам чыгаруу ишмердигин жүзөгө ашыруучу жалгыз субъект болуп саналат деген ченем камтылган эмес; Конституцияга ылайык, мыйзамдарды жана башка маанилүү мамлекеттик маселелерди референдумга алып чыгуу зарылчылыгы келип чыкканда, эл мыйзам чыгаруу процессине түздөн-түз катышат.
КРдын Конституциялык палатасынын сот органынын чечимдерин талдоо КРдын Конституциясынын ченемдерине жана адам укуктарын менен эркиндиктерин камсыз кылуунун маңызына негизделген тигил же бул маселелер боюнча мыйзамдарды кабыл алууда бийликтин мыйзам чыгаруу бутагынын өзгөчө укугуна белгилүү бир чектөөлөрдү көрсөттү. Ошондой эле мыйзамдар учурдагы реалдуулуктарды эсепке албастан кабыл алынгандыктан жана буга чейин кабыл алынган мыйзамдарга тез-тез өзгөртүүлөр киргизилгендиктен (бул кийинчерээк мыйзамдын баалуулугунун төмөндөшүнө алып келет), өнүгүүнүн азыркы этабында адамзаттын динамикалуу прогрессинин жана мамлекеттик реформалардын шартында жогорку сапаттагы мыйзам чыгаруу продукциясын даярдоо көбүрөөк көңүл бурууну талап кылаары белгиленет. Долбоорлордун сапатынын деңгээлинин жетишсиздиги белгиленген, алар: негиздеме-маалымкаттар мыйзамдын талаптарына ылайык келбейт; иштеп чыгуучулардын квалификациялуу билимдеринин жетишсиздигинен жөнгө салуучу таасирди талдоо жүргүзүү мүмкүн эмес; мыйзам долбоорун иштеп чыгууда коомдук пикир жетиштүү деңгээлде эске алынбайт. Иштелип чыккан долбоорлор жалпы мамлекеттик программаларга жана стратегиялык документтерге ылайык келбейт; алар илимий коомчулуктун катышуусуз иштелип чыгат, бул кийин мыйзамдардын келечексиз системасына алып келет. Мындан тышкары, мыйзам долбоорлорунда жана мыйзам алдындагы ченемдик актыларда ченем жаратуу ыкмаларын сактоодо кемчиликтер, ошондой эле алардын республикалык бюджеттен колдоого алынбагандыгы, натыйжада укук колдонууда кыйынчылыктарга алып келген. Парламенттин депутаттары көп учурда Өкмөттүн мыйзам долбоорлоруна альтернативдүү мыйзам долбоорлорун киргизишет, ошол себептен мыйзам долбоорлорун иштеп чыгуу боюнча демилгелер бири-бири менен макулдашылбайт; эксперттердин квалификациясынын жетишсиздиги, бул корутунду үчүн түздөн-түз жоопкерчиликтин жоктугу, эксперттердин корутундуларынын статусу аныкталбагандыгы, ошондой эле эксперттерге болгон оорчулук кабыл алынып жаткан мыйзамдардын сапатынын деңгээлин кыйла төмөндөтөт. Экспертизаны жүргүзүүдө эксперттердин көз карандысыздыгы да маанилүү болуп саналат; мыйзам чыгаруу техникасы боюнча нускама жаңыланууга муктаж, анткени анын жоболору эскирген жана кабыл алынган КР «Ченемдик укуктук актылар жөнүндө» Мыйзамынын жоболоруна (2009-ж.) ылайык келбейт. Мыйзам чыгаруу техникасы боюнча жаңы нускаманы «Ченемдик укуктук актылар жөнүндө» КРдын Мыйзамына ылайык келтирүү үчүн «Ченем жаратуу техникасы» деп атоо керек, ошондой эле мыйзам чыгаруу демилгеси укугунун бардык субъекттерине анын таасирин кеңейтүү керек. Мыйзам чыгаруу процесси маалыматтык жагдайларды жаратуу үчүн киргизилип, толуп калган  мыйзам долбоорлорунун сапатын жогорулатууга жана санын азайтууга муктаж, ушуга байланыштуу Жогорку Кеңештин Мыйзам чыгаруу борборун түзүү максатка ылайык болмок, ал депутаттарга сапаттуу мыйзам долбоорлорун даярдоого жардам бермек. Парламенттин ишмердүүлүгүндө коомдук маанилүү маселелер боюнча изилдөөлөрдү жана иштеп чыгууларды жүргүзүү, стратегиялык документтерге рекомендацияларды жана сунуштарды берүү боюнча аналитикалык колдоо көрсөтүү үчүн Жогорку Кеңеште парламентаризмди өнүктүрүү борборун түзүү максатка ылайыктуу.
Төртүнчү баптын «Кыргыз Республикасынын аткаруу жана сот бийликтеринин мыйзам чыгаруу процессине катышуусу» деген экинчи бөлүмүндө мамлекеттин укуктук базасын түзүүгө аткаруу бийлигинин органдары активдүү катышаары белгиленип, ал мамлекеттик бийлик органынын ишинин артыкчылыктуу багыттарынын бири катары таанылат. Конституциялык жоболорго ылайык, КР Президенти жана Министрлер Кабинетинин төрагасы мыйзам чыгаруу демилгеси укугуна ээ (85-берене). Министрлер Кабинети мыйзамдардын аткарылышы үчүн жооптуу болгондуктан, ал биринчи кезекте мамлекеттин социалдык-экономикалык өнүгүүсүнө багытталган долбоорлорду демилгелейт. КРдын колдонуудагы мыйзамдарына ылайык Министрлер Кабинети жыл сайын мыйзам долбоорлоо ишин жүргүзүүгө - Президенттин кайрылууларын жана билдирүүлөрүн, ЖКнын депутаттарынын, кызыкдар органдардын, илимий мекемелердин, жарандык коомдун өкүлдөрүнүн сунуштарын, ошондой эле Өкмөт тарабынан аныкталган тартипте колдонуудагы мыйзамдарга мониторинг жүргүзүүнүн жана баалоонун натыйжаларын эске алуу менен мыйзам долбоорлоо иштеринин планын иштеп чыгууга жана бекитүүгө милдеттүү (1-, 2-, 18-беренелер). 
Аткаруу бийлиги мыйзамды долбоорлоо ишине ченемдик укуктук актыларды инвентаризациялоо аркылуу да катышат. Ченемдик укуктук актыларды инвентаризациялоо Ведомстволор аралык комиссия тарабынан жүргүзүлөт, иши КРдын Өкмөтүнүн 2018-жылдын 4-июнундагы № 265 «Ченемдик укуктук актыларды инвентаризациялоо боюнча ведомстволор аралык комиссия жөнүндө жобону бекитүү тууралуу» токтому менен жөнгө салынат. Көрүлгөн чараларга карабастан, мыйзам чыгаруу системасы дагы эле натыйжасыз бойдон калууда, мыйзамдарга өзгөртүүлөр көп киргизилүүдө, мыйзамдарда карама-каршылыктар бар, бул КР ЖКны 2021-жылга чейин өнүктүрүү стратегиясында белгиленген. Жүргүзүлүп жаткан инвентаризация жана мыйзам чыгаруу иши, биринчи кезекте, аткаруу бийлиги менен өлкөнүн парламентинин активдүү өз ара аракеттенүүсү аркылуу өркүндөтүүнү талап кылат. Атап айтканда, мыйзам долбоорун бекитүү стадиясында депутаттар тарабынан демилгеленген мыйзам долбоорлоруна КРнын Министрлер Кабинетинин корутундусун милдеттүү түрдө киргизүү жөнүндө ченемди алып салуу талап кылынат. Дал ушул Министрлер Кабинети долбоордун негиздеме-маалымкатында чагылдырылган финансылык бөлүккө жана башка маалыматтарга толук ээ болгондуктан, Министрлер Кабинети депутаттар тарабынан долбоор иштелип жаткан стадиясында катышууга жана бардык маалыматты иштеп чыгуучуга берүүгө, андан кийин Министрлер Кабинетинин туруктуу өкүлүнүн корутундусун берүүгө тийиш. 
	Аткаруу бийлиги республикалык бюджет, жергиликтүү бюджет, сот тутумунун бюджети, Эсептөө палатасынын бюджетинин долбоору, Социалдык фонддун, Милдеттүү медициналык камсыздандыруу фондунун (ММКФ) бюджетинин долбоорунун маселелерин жөнгө салуучу мыйзам долбоорлорун демилгелөө боюнча өзгөчө ыйгарым укукка ээ.
КРдын колдонуудагы мыйзамдарына ылайык, аткаруу бийлигинин мыйзам чыгаруу ишине катышуу формаларынын бири болуп депутаттар тарабынан демилгеленген мыйзам долбоорлоруна корутунду берүү саналат. «Кыргыз Республикасынын Министрлер Кабинети жөнүндө» Конституциялык мыйзамда министрлер кабинети милдеттүү түрдө бекитүүнү талап кылган конкреттүү долбоорлор белгиленген (27-берене). Аткаруу бийлик органдарынын мыйзам чыгаруу функцияларын жөнгө салуу чөйрөсүндөгү мыйзамдарды талдоонун негизинде «Кыргыз Республикасынын Жогорку Кеңешинин регламенти жөнүндө» КРдын Мыйзамына тиешелүү өзгөртүүлөрдү киргизүү сунушталууда. КРдын «Ченемдик укуктук актылар жөнүндө» мыйзамын түшүнүүдө сот бийлиги ченем жаратуучу орган катары чыкпагандыгына карабастан, диссертациянын автору сот адилеттиги органдарынын мындай ыйгарым укуктарга ээ, б.а. мыйзам чыгаруу процессинин активдүү катышуучуларынын бири болуп калды деп эсептейт. КР мыйзамдарын талдоонун негизинде (КР Конституциясы, «Кыргыз Республикасынын Жогорку Кеңешинин регламенти жөнүндө» КР Мыйзамы, «Кыргыз Республикасынын Конституциялык соту жөнүндө» конституциялык мыйзам) Конституциялык соттун чечимдери жана мыйзам ченемдерин колдонуу боюнча түшүндүрмөлөрдү берүү жөнүндө КРдын Жогорку сотунун пленумунун чечимдери сот органдарынын мыйзам чыгаруу ишин жүзөгө ашыруу ыкмалары болуп саналат деп эсептелинет. Конституциялык көзөмөлдүн сот органы катары Конституциялык соттун чечимдерин талдоонун негизинде бул орган тигил же бул ченемдердин конституциялуулугу же конституциялуулугу эмес фактысын гана бекитпестен, ченемдерди оңдоо зарылдыгын белгилейт, ошондой эле укуктук казустардын чечилишине көмөк көрсөтөт деген тыянак чыгарылган. Соттук практиканы жалпылоо соттук иштер боюнча чечимдерди чыгаруудан тышкары сот бийлигинин ишинин ажырагыс бөлүгү болуп саналат. Алсак, КРдын Конституциясына ылайык, Жогорку сот өзүнүн компетенциясына кирген маселелер боюнча мыйзам чыгаруу демилгеси укугуна ээ болгон мамлекеттик органдардын бири катары аныкталган. КРдын Жогорку сотунун мыйзам чыгаруу демилгелери сот практикасын жалпылоонун натыйжаларына негизделиши мүмкүн.
Ошентип, сот бийлиги мыйзам чыгаруу базасын түзүүнүн түздөн-түз катышуучусу болуп саналат, бирок ал түздөн-түз ченем жаратуучу орган болуп саналбайт. Бир жагынан, Конституциялык палатанын чечимдери менен укуктук актылардын ченемдери Конституцияга карама-каршы келет деп таанылат, бул кийин мыйзамды иштеп чыгуу жана кабыл алуу үчүн негиз болуп кызмат кылат. Экинчи жагынан, сот тажрыйбасын жалпылоо мыйзамдардын ченемдерин туура колдонууга алып келет жана КР Жогорку сотунун мыйзам чыгаруу демилгеси укугу аркылуу мыйзамдарды өркүндөтүү үчүн негиз болуп саналат.
«Кыргыз Республикасында парламенттин көзөмөлдөө функцияларынын теориялык жана укуктук негиздери» аттуу бешинчи бап үч бөлүмгө бөлүнгөн, анда ЖКнын көзөмөлдөө функцияларынын жана бийликти бөлүштүрүү принциптеринин катышы, ошондой эле КРдын ченемдик актыларына ылайык бул функцияларды ишке ашыруунун принциптери жана формалары каралат.
Бешинчи баптын «Парламенттин көзөмөлдөө функциясы жана бийликти бөлүштүрүү принциби» деген биринчи бөлүмдө өлкөнүн Конституциясында бекитилген парламенттин көзөмөлдөө функцияларынын бийликти бөлүштүрүү принциби менен өз ара байланышын жана жалпысынан парламентаризмдин өзгөчөлүктөрүн изилдөөгө арналган.
Бийликти бөлүштүрүү принцибинин мазмунун талдоо анын негизги бөлүгү көзөмөл жана тең салмактуулук системасы экенин көрсөттү, анын маңызы бийлик бутактарынын органдарынын бири-бирине тийгизген таасири болуп саналат. Мындай механизмдердин бири – бийлик бутактарынын көзөмөлдөө иштери.
КРда бийликти бөлүштүрүү принцибинин призмасы аркылуу парламенттик көзөмөлдү жүзөгө ашыруу механизмин изилдөө Конституциянын жоболоруна ылайык сот бийлигин көзөмөлдөө анын парламент алдында отчеттуулугун бекемдөө жолу менен ишке ашырыларын көрсөттү, бул диссертанттын пикири боюнча, бийликти бөлүштүрүү жана судьялардын көз карандысыздыгынын принциптерин бузуу болуп саналат. Мындай мамиле толугу менен сот органдарынын ишинин өзгөчөлүгү менен түшүндүрүлөт, анда бийликтин бул бутагы көз карандысыз болгон учурда гана чыныгы адилеттүүлүк жөнүндө сөз кылууга болот. Парламенттик көзөмөлдүн дагы башка ыкмалары бар, алар сот бийлигин түзүү учурунда, же соттордун ишмердүүлүгүн токтотуу аркылуу ишке ашырылат. Ошентип, парламент түздөн-түз сот бийлигинин ишмердүүлүгүн ишке ашыруу процессине таасирин тийгизбейт, эгерде сот бутагын процесс катары элестете турган болсок, анда парламент процесстин башында жана аягында кийлигише алат, ал эми процесстин өзүндө сот бийлиги көз карандысыз болот. Андан ары КРдын Конституциясы Жогорку жана Конституциялык соттордун судьяларын ЖК тарабынан шайлоонун тартибин жөнгө салат жана Конституция менен конституциялык мыйзамдарда каралган учурларда Президенттин сунушу боюнча аларды ээлеген кызматынан бошотот (1-пункт, 3- 80-берене). Конституциялык мыйзамда каралган учурларда Судьялар кеңешинин сунушунун негизинде Президенттин сунуштамасы боюнча ЖК тарабынан аларды кызмат ордунан бошотууга макулдук берүү менен Конституциялык жана Жогорку соттордун төрагаларын дайындоо жол-жобосу конституциялык деңгээлде жөнгө салынган.
Судьялар корпусун түзүү, ошондой эле аларды кызматтан бошотуу процессинде негизги ролду мыйзам чыгаруучу орган эмес, мамлекет башчысы ойной тургандыгын Конституциянын аталган ченемдерин талдоо көрсөттү.
Аткаруу бийлигине парламенттик көзөмөл КРдын Конституциясынын негизинде жүзөгө ашырылат, мында парламент президенттин жылдык кайрылууларын, маалыматын угат (1-п. 5-б.80-берене). Учурда сөз кандайдыр бир отчеттулук жөнүндө эмес; бул мамлекет башчысынын өзүнүн иши же аткаруу бийлигинин ишмердүүлүгү жөнүндө эмес, эреже катары, мамлекет башчысынын мамлекеттеги иштердин абалы, көйгөйлөр, жетишкендиктер жана пландар жөнүндө сүйлөгөн сөзү жөнүндө айтылат. Бул парламентке берилүүчү отчет болбогондуктан, Конституцияда президент тарабынан берилген маалыматка жооп берүү чаралары (мисалы, ишеним көрсөтпөө ж.б.у.с.) белгиленген эмес деген тыянак логикага туура келет. Көрүнүп тургандай, конституциялык жоболорго ылайык Президенттин атынан аткаруу бийлиги парламентке отчет бербейт. Бул учурда сөз парламенттик көзөмөл жөнүндө эмес.
Ошону менен бирге КР Конституциясы парламенттин мамлекет башчысына аны кызматтан четтетүү жол-жобосу аркылуу таасир этүү чарасын карайт; буга Конституцияны жана мыйзамдарды бузуу, ЖКнын ыйгарым укуктарына, сот бийлигинин органдарынын ишине мыйзамсыз кийлигишүү негиз болуп саналат (2-б. 73-берене). Бул негиздер жетишерлик так берилген эмес, анткени мыйзамдарды бузуу деп мамлекеттеги ар кандай мыйзамдарды бузууну түшүнсө болот, мындай мыйзам бузуу фактысын ким белгилейт ж. б. так түшүндүрүлгөн эмес. 
Конституциялык жоболорду талдоо мамлекет башчысын кызмат ордунан четтетүүнүн жол-жобосу өтө оор жана татаал, өзгөчө Президент ага айып коюу процессинде негизги чечимдерди кабыл алган адамдарды дайындоодо аныктоочу ролду ойной тургандыгын эске алганда, аны практикада ишке ашыруу мүмкүн эмес тобокелдиги бар экенин көрсөттү. Жогоруда айтылгандар Президентке карата парламенттик көзөмөл жүргүзүү иш жүзүндө мүмкүн эмес деген тыянак чыгарууга мүмкүндүк берет.
КР Конституциясына ылайык мамлекет башчысы мамлекеттик бийликтин биримдигин камсыз кылат жана аткаруу бийлигин жетектейт (66-берене). Бийлик бутактарынын биринин өкүлү болгон адам бир эле учурда бардык бийлик бутактарынын биримдигин камсыз кылууга тийиш болгон кырдаал жаралат. Мындай жобо бийликти бөлүштүрүү принцибин бузат, анткени эки функциянын айкалышы жүрөт: бийликтин бир бутагы бүтүндөй мамлекеттик бийликтин биримдиги үчүн жооп берет, башкача айтканда бийликтин бир бутагынын башкы ролу бекемделет. Ушуга байланыштуу Президент «бийликтин ортосунда арбитр» болушу керек деген пикир туура.
Аткаруу бийлигине жана анын жогорку органы – КРдын Министрлер Кабинетине карата парламенттик көзөмөлдү ишке ашырууну белгилей кетсек,   Министрлер Кабинетинин төрагасына республикалык бюджеттин аткарылышы жөнүндө жыл сайын отчет берүү милдети КРдын Конституциясында бекитилген. Бул жерде сөз Министрлер Кабинетинин календарлык жылдагы жалпы ишмердүүлүгүнүн отчету жөнүндө эмес, республикалык бюджет канчалык ишке ашырылгандыгы жөнүндө гана болуп жатат. Министрлер Кабинетине парламенттик көзөмөл жүргүзүүнүн башка жолдору КР Конституциясында көрсөтүлгөн эмес. Мында республикалык бюджеттин аткарылышы жөнүндө көрсөтүлгөн отчет канааттандыраарлык эмес деп табылган учурда да, парламент Министрлер Кабинетине эч кандай таасир этүү рычагына ээ эмес, анткени мындай учурда парламенттин мындай баасына жооп кайтаруу маселеси мамлекет башчысында калат. Бул Министрлер Кабинетине парламенттик көзөмөл жүргүзүүнүн начар мүмкүнчүлүктөрүн көрсөтүп турат.
Бийликти бөлүштүрүү принциби парламенттик көзөмөлдү ишке ашыруунун негизинде жатат, ал ошол эле учурда бул принципти ишке ашыруу ыкмасы болуп саналат, анткени бийлик бутактарында көзөмөл жана тең салмактуулук системасынын иштөө механизмин көрсөтүү менен бийлик бутактарынын өз ара көзөмөлдөөсүнүн элементи болуп саналат. Ушуга байланыштуу парламенттик көзөмөлдү жүзөгө ашырууну мыйзам чыгаруу органын башка бийлик бутактарынын ичинен эң жогорку орган катары бекитүү туура эмес, анткени көпчүлүк учурда парламентаризмди түшүнөт. Парламенттин көзөмөлдөө функциялары бийлик бутактарынын өз ара көзөмөлүнүн бир бөлүгү катары каралышы керек
КРдын Конституциясында белгиленген сот жана аткаруу бийлик бутактарына парламенттик көзөмөл жүргүзүүнүн жолдору кыйла начар, ошол себептен бул бийликти бөлүштүрүү принцибин бузат.
Бешинчи баптан «Парламенттин көзөмөлдөө функцияларынын принциптери жана формалары» деген экинчи бөлүмүндө КР Жогорку Кеңешинин көзөмөлдөө функцияларын жүзөгө ашыруунун негизги принциптерин жана формаларын бекиткен КР мыйзамдары талданды. Алсак, «Кыргыз Республикасынын Жогорку Кеңеши тарабынан көзөмөлдөө иштерди жүзөгө ашыруунун тартиби жөнүндө» КРдын Мыйзамында мыйзамдуулук принциби бекитилген, ал диссертанттын пикири боюнча өзүнүн көзөмөлдөө иштерин жүзөгө ашырууда парламент жетекчиликке алышы керек болгон негизги принциптердин бири болуп саналат (3-берене).
Изилдөө ЖК көзөмөл функцияларын ишке ашырууда көз карандысыздык, ырааттуулук жана айкындуулук принциптерин да жетекчиликке аларын, ал диссертациянын авторунун корутундусуна ылайык, парламенттик көзөмөлдүн ар кандай формаларын ырааттуу түзүмгө келтирүүгө багытталган жана  парламенттин башка функциялары менен өз ара байланышты болжолдорун көрсөттү. Көрсөтүлгөн принциптер жарандарга, коомдук бирикмелерге жана жарандык коомдун башка элементтерине эң ачык жана жакын өкүлчүлүктүү орган катары парламенттин бардык ыйгарым укуктарынын зарыл башталышы катары каралат.
Парламенттик көзөмөлдүн түрлөрүн классификациялоонун негизин аны ишке ашыруучу органдардын түрлөрү, аны өткөрүү убактысы жана анын мазмуну түзөт.
Парламенттик көзөмөлдүн башка классификациясынын негизин аны өткөрүү субъектиси түзөт, анын негизинде төмөнкүлөр бөлүнөт: эки палаталуу, жалпы палаталык, комитеттик же комиссиялык, ошондой эле көзөмөлдүн айрым түрлөрү. Парламенттик көзөмөлдүн каралган түрлөрүнүн ичинен аткаруу бийлигин көзөмөлдөө өзгөчө роль ойнойт. Мында парламенттин негизги көзөмөлдөө функциясы анын Өкмөттү түзүүгө, ишеним көрсөтпөө вотумун билдирүүгө жана аны отставкага кетирүүгө катышуусу болуп саналат.
Ата мекендик практикага келсек, КРдын азыркы Конституциясына ылайык, парламентаризмдин жогорудагы көрсөтүлгөн белгиси жок, анткени парламент Министрлер Кабинетин түзүүгө катышпайт, ага ишеним көрсөтпөө чечимин билдирүүгө укугу жок жана Министрлер Кабинетин отставкага жөнөтүүгө ыйгарым укугу жок, бардык көрсөтүлгөн функцияларды мамлекет башчысы аткарат. Парламенттин Министрлер Кабинетин түзүүгө  катышуусунун бирден-бир формасы Президент тарабынан дайындалуучу Министрлер Кабинетинин Төрагасынын талапкерлигин мыйзам чыгаруу органы менен макулдашуу болуп саналат.
Парламенттик көзөмөлдүн бир түрү – мыйзам чыгаруу органына өкмөттүн жылдык отчетун берүү. КРдын Конституциясына ылайык, ЖК республикалык бюджеттин аткарылышы жөнүндө Министрлер Кабинетинин жылдык отчетун угат. Парламенттик көзөмөл өзгөчө статусу бар органдарга – прокуратурага, Улуттук банкка, Эсептөө палатасына карата да белгиленет (КР Конституциясынын 3-п. 5-б., 80-берене.). Мыйзамдарды талдоо ЖК прокуратура органдарын көзөмөлдөө функцияларын ишке ашыруу боюнча кыйла кеңири ыйгарым укуктарга ээ экенин көрсөттү. Ошол эле учурда башкы прокурорду дайындоо, бошотуу жана жоопкерчиликке тартуу процессинде мамлекет башчысынын негизги ролу мамлекеттеги бийликтин балансына терс таасирин тийгизери белгиленет, анткени Президентти кызматтан четтетүү маселесин чечүүгө дал ушул башкы прокурор катышат. Башкы прокурорго карата анын конституциялык ыйгарым укуктарын эске алуу менен, аны кызматка дайындаган жана аны кызматтан бошотууга мүмкүнчүлүгү бар адамга айып коюу жөнүндө чечим кабыл алууда анын объективдүүлүгү жөнүндө айтуу кыйын.
КРдын ЖК сот бийлигине карата бир катар көзөмөлдөө ыйгарым укуктарга ээ. Бирок сот бийлигинин мыйзам чыгаруу бутагына отчет берүүсүнүн мыйзамдуулугу шек жаратат. Ошентип, Конституциялык палатанын 2019-жылдын 24-апрелиндеги чечиминде Жогорку соттун төрагасынын жылдык отчетторун угуу боюнча парламенттин ыйгарым укуктарын белгилеген ченем Конституцияга ылайык келбейт деп табылган. Чечимде көрсөтүлгөндөй, мыйзам чыгаруу органынын сот бийлигине көзөмөлдү ишке ашыруу ыкмасы катары сот органдарынын отчетун угуу көрсөтүлгөн принципти бузат. Бирок парламент биринчилердин отчетун угуу ыйгарым укуктарын ишке ашырбаса, сот органдарынын иши көзөмөлсүз жана жеткиликтүү болуп калат дегенди билдирбейт. Сот бийлиги иши жөнүндө кызыккан же ага муктаж ар бир адамга маалыматты жеткиликтүү камсыз кылууга милдеттүү.
Парламенттик көзөмөлдүн негизги түрү КРдын Акыйкатчысы (Омбудсмени) ишке ашыруучу адам укуктарын жана эркиндиктерин коргоодогу көзөмөл эсептелет (КР Конституциясы 109-берене).
Парламенттик көзөмөлдүн укуктук формаларына ошондой эле парламенттик суроо-талап, парламенттик иликтөө, «өкмөттүк саат», «өкмөттүк күн» кирет, аларды ишке ашыруу тартиби «Кыргыз Республикасынын Жогорку Кеңешинин Регламенти жөнүндө» КРдын Мыйзамы менен камсыз кылынат (110-берене). Парламенттик суроо-талап Өкмөттүн отчетторун угуунун алкагындагы отчеттуулукка дал келбейт, анткени суроо-талаптарды жөнөтүү аркылуу парламенттик көзөмөл системалуу жана комплекстүү эмес, ал ар дайым максаттуу мүнөзгө ээ.
КРдын мыйзамдарын талдоо КРдын Жогорку Кеңеши тарабынан көзөмөлдөө функцияларын жүзөгө ашыруунун принциптери алардын негизги милдетин ишке ашырууга толук көмөктөшөөрүн көрсөттү. Парламенттик көзөмөлдүн формаларынын жана түрлөрүнүн ар түрдүүлүгү бул саясий-укуктук категориянын татаалдыгын жана ар тараптуулугун көрсөтүп турат. ЖК парламенттик көзөмөлдү жакшыртууга түздөн-түз таасирин тийгизген ченемдик актылардын аткарылышын баалоо жол-жоболорун жакшыртуу боюнча бардык зарыл чараларды көрүүдө.
Ошол эле учурда ЖКнын Министрлер Кабинетинин ишин парламенттик көзөмөлгө алуу ыйгарым укуктарынын жоктугу бийликтин балансына жана бийликти бөлүштүрүү принцибинин ишке ашырылышына терс таасирин тийгизүүдө.
Бешинчи баптын «Бюджеттик чөйрөдө парламенттик көзөмөл ченемдик укуктук жактан камсыз кылуунун өзгөчөлүктөрү" деген  үчүнчү бөлүмү КРдын  ЖКнын мамлекеттик каражаттарды максатсыз пайдалануу жана чыгымдоо процессинде коррупциялык көрүнүштөрдү жоюу максатында мамлекеттик каражаттардын пайдаланылышына парламенттик көзөмөлдү жүргүзүү боюнча ишмердигин жөнгө салуучу КРдын ченемдик укуктук базасын талдоону камтыйт. Алсак, Конституцияга ылайык, ЖК бюджетти бекитет, анын аткарылышы жөнүндө КР Министрлер Кабинетинин жылдык отчетун угат, анын аткарылышын көзөмөлдөйт. КР Бюджеттик кодексинин ченемдерине ылайык, ЖК Бюджеттик резолюцияны кабыл алуу, ошондой эле аны ишке ашыруу процессинде бюджеттин параметрлерин өзгөртүү боюнча ыйгарым укуктарга ээ.
«Кыргыз Республикасынын Эсептөө палатасы жөнүндө» КРдын мыйзамын талдоодон көрүнүп тургандай, Эсептөө палатасынын ЖКга отчеттуулугу бул органдын ишин парламенттин тапшырмаларын эске алуу менен пландоодо,  ошондой эле өзүнүн ишин ЖК тарабынан кабыл алынган документтерге жана чечимдерге багыттоодо көрсөтүлөт. 
КР Бюджеттик кодексинин жоболоруна ылайык, ЖК капиталдык салымдар жумшала турган объекттерди бекитет. Объекттердин тизмеси КРдын Министрлер Кабинети тарабынан түзүлгөнүнө карабастан, парламент расмий түрдө берилген маалыматты талдап, өзүнүн көз карашын көрсөтүүгө мүмкүнчүлүгү бар. Бюджеттик кодекс КР Министрлер Кабинети тарабынан бюджеттик резервди пайдалануу мүмкүнчүлүгүн ЖК менен макулдашуу аркылуу парламенттик көзөмөлдүн мындай ыкмасын жөнгө салат (23-берене. 5.б.). ЖКнын көзөмөлдөө функцияларын ишке ашыруунун инструменти болуп бюджеттик насыяларды кайра түзүмдөштүрүү (реструктуризациялоо),  мамлекеттик карыз алууну жүзөгө ашыруу, мамлекеттик зайымдарды алуу боюнча маселени аны менен макулдашуу жөнүндө Бюджеттик кодекстин ченемдери саналат (31, 59, 62-беренелер).
[bookmark: _Hlk102589117]Көрсөтүлгөн ченемдик актыларды талдоо ЖК тарабынан көзөмөлдөо функцияларды ишке ашыруу жол-жобосу так жөнгө салынбагандыгын көрсөттү. «Кыргыз Республикасынын Жогорку Кеңешинин көзөмөлдөө функцияларын жүзөгө ашыруу тартиби жөнүндө» КРдын мыйзамы бул маселе боюнча кандайдыр бир тактоолорду камтыбагандыктан, маселени чечпейт. Мындан тышкары, республикалык бюджеттин аткарылышынын мамлекеттик программаларга жана стратегияларга шайкештигин баалоо жолу менен көзөмөлдөөнү ишке ашыруу көйгөйлүү, анткени мындай баа берүүнүн так критерийлери жок,  парламент бул документтерди кабыл алууга катышпайт. Мына ушуга байланыштуу парламенттик көзөмөлдү ишке ашыруунун максаттарын, объекттерин жана ыкмаларын (критерийлерин жана индикаторлорун) аныктоо менен «Кыргыз Республикасынын Жогорку Кеңеши тарабынан контролдук функцияларды жүзөгө ашыруунун тартиби жөнүндө» КРдын Мыйзамына тиешелүү өзгөртүүлөрдү жана толуктоолорду киргизүү, ошондой эле республикалык бюджетти аткаруунун натыйжалуулугунун так критерийлерин иштеп чыгуу, Эсептөө палатасы тарабынан парламентке берилүүчү республикалык бюджеттин аткарылышын баалоону, анын мамлекеттик программаларга жана стратегияларга шайкештигин текшерүүнү киргизүү зарыл.
КОРУТУНДУ
КРда парламентаризмдин калыптанышынын жана өнүгүшүнүн теориялык-укуктук жана тарыхый-укуктук аспектилерин изилдөө төмөнкүдөй тыянактарды чыгарууга мүмкүндүк берди.
1.«Парламентаризм» түшүнүгүн аныктоодо илимий ыкмалардын көп болушу гносеологиялык, саясий, социалдык-экономикалык, ошондой эле идеологиялык себептерге ээ. Парламентаризм башкаруунун формасы, саясий-укуктук режим жана коомдун саясий тутуму катары каралат.
2. Мамлекеттик ар кандай органдардын ортосунда бийликти бөлүштүрүү алардын теңдеми (баланс) үчүн олуттуу мааниге ээ эмес. Алардын ортосундагы тең салмактуулук ар бир бийлик бутагынын көз карандысыздыгынын кепилдиги  жана аны мүмкүн болуучу кол салуулардан коргоо аркылуу камсыз кылууга болот. Мамлекеттин механизминде парламенттин болушу парламентаризмдин бар экендигин билдирбейт. Ошол эле учурда парламентаризмдин аныктоочу белгиси бийликти бөлүштүрүү принциби деп айтууга болбойт. Парламентаризм шартында мамлекеттик бийлик бутактарынын теңдеминде мыйзам чыгаруу бутагына карай бурулуш байкалат.
3. Коом менен өз ара мамилелерде парламенттин ролу жана мааниси элдик өкүлчүлүк принцибинин негизинде мамлекеттик бийлик системасында парламенттин үстөмдүк кылуу касиети менен байланыштуу. Эл өкүлдөрүнүн коомдук кызыкчылыктарды кабыл алуу деңгээли жана алардын  укук ченемдеринде чагылдырылышынын шайкештиги активдүү шайлоо укугунун толук ишке ашырылышына көз каранды. Жарандардын шайлоо укуктарын ишке ашыруу шарттарына тийиштүү көңүл бурулбаган учурда терс кесепеттер болуп төмөнкүлөр эсептелет: кабыл алынбаган же түшүнүксүз коомдук кызыкчылык; бийлик институттарына жана колдонуудагы мыйзамга калктын ишеним деңгээлинин төмөндөшү;  укук субъектисин укуктук идентификациялоонун туура эместиги; кылмыштуулуктун көбөйүшүнөн улам келип чыккан мыйзамдуулуктун аткарылбагандыгы.
4. Диссертациянын изилдөө объектиси болуп КРда парламентаризм институтунун калыптануу жана өнүгүү процессинде пайда болгон коомдук мамилелер эсептелет.
Коомдук-саясий көрүнүш катары парламентаризмдин өнүгүү мыйзам ченемдүүлүктөрү; парламенттин статусун жөнгө салуучу ата мекендик жана чет өлкөлүк мыйзамдардын ченемдик жана ченемдик эмес актылары; каралып жаткан маселелер боюнча илимий иштеп чыгуулар; социологиялык изилдөөлөрдүн натыйжалары диссертациялык изилдөөнүн предмети болуп саналат.
Иште колдонулган илимий изилдөө методдору: укуктук кубулуштарды таануунун философиялык, дүйнө тааным методдору (диалектикалык, герменевтикалык); жалпы илимий методдор (конкреттүү тарыхый, салыштырма, социологиялык, формалдуу логикалык); жеке укуктук методдор (формалдуу юридикалык метод, укуктук моделдөө ыкмасы).
5. Парламенттик маданияттын негиздери жаңы доордо либерализм сыяктуу мамиленин алкагында калыптанган. Либерализм утилитардык мамилеге айланып, жаңыча, тагыраак айтканда, рационализмдин көз карашынан алганда, эркиндик, теңдик, адилеттүүлүк, тынчтык сыяктуу принциптерди негиздеген. Ар кандай көз караштардагы саясий, же коомдук, же экономикалык адам жөнүндөгү түшүнүктөр парламенттик маданияттын баалуу негизи болуп саналат.
6. Адам укуктары түшүнүгүнө байланыштуу парламентаризмдин дилеммаларына (кайчылаш пикирлерине) төмөнкүлөр кирет: 1) жарандык укуктар дилеммасы: парламентаризмде жарандык укуктарды же инсандын укуктарын коргоо; 2) эл аралык саясаттын дилеммасы, ал парламентаризмде мамлекеттик эгемендүүлүктү коргоо же жеке адамдардын укуктарын сактоо; 3) жарандык баш ийбестик дилеммасы: бир жагынан, парламентаризмде пикирлердин плюрализмине артыкчылык берүү дилеммасына айланат, экинчи жагынан, саясий каршылык көрсөтүү укуктарын чектөө; 4) диний толеранттуулук дилеммасы: бир жагынан абийир эркиндигине болгон укукту коргоого артыкчылык берүү, экинчи жагынан чиркөө менен мамлекеттин бөлүнүшү.
Адам укуктарынын улуттук декларацияларын маданий-тарыхый жактан талдоонун негизинде парламентаризм дилеммаларынын пайда болушунун негизги себептери келтирилген. Алар утилитардык саясий моралы менен а) жогорку максат мамлекеттин жалпы жыргалчылыгы болуп саналат; б) көпчүлүк иш-аракеттерди актоо жалпы пайдага кызмат кылат; в) институционалдык этика жеке адамга үстөмдүк кылат; г) саясат жеке этикадан тышкары өзүнүн моралдык максатына ээ болот сыяктуу либерализмдин философиялык жана маданий өзгөчөлүктөрүндө камтылган.
7. Кыргызстанда парламентаризмдин келип чыгышын уруулук түзүлүш пайда болгон мезгилде эле табууга болот; мамлекет жана уруу үчүн эң маанилүү маселелерди чечкен курултай, жыйын ж. б. түрүндө иштеген өкүлчүлүктүү орган ошол мезгилдеги парламентаризмдин бирден-бир белгиси болуп саналат; убакыттын өтүшү менен алар ак сөөктөрдүн жыйынына айланып, мамлекет үчүн чечимдерди кабыл алуудагы мурдагы таасирин жоготушкан.
Кыргызстан Россия империясынын курамында болгон мезгилде бийликтин өкүлчүлүктүү органдары - волосттук жана айылдык съезддер - өз аймагынын деңгээлинде маанилүү маселелерди чечип, волосттук же айыл менен жергиликтүү падышалык администрациянын ортосунда «көпүрө» кызматын аткарган.
Совет мамлекетинде бийлик органдарында эл өкүлчүлүгүн сактоо маанилүү экендигине карабастан, бийликти бөлүштүрүү принциби, ошондой эле парламентаризм идеялары четке кагылган. Натыйжада, кеңештер, эл өкүлчүлүгүнүн органы катары, мыйзам чыгаруу жана аткаруу бийлигинин функцияларын аткарышкан.
Мамлекеттик бийлик органдарынын ортосунда бийликти бөлүштүрүүдөгү өзгөрүүлөр Советтер Союзунун республикалары улуттук суверенитетке ээ болушунун, ошондой эле бийликти бөлүштүрүү принцибин расмий доктрина катары таануунун натыйжасында келип чыккан. Улуттук парламент биринчи демократиялык шайлоонун натыйжасында түзүлгөн; анын ишмердүүлүгүнүн натыйжасында базар мамилелеринин шартында эгемендүү мамлекеттин укуктук базасы түзүлгөн.
8. 1990-жылдагы КРдын Мамлекеттик суверенитетинин декларациясы парламентаризмдин өнүгүшүнө негиз түзгөн; анын мазмунунда бул институттун негизги принциптери чагылдырылып, кийин алар көз карандысыз Кыргызстандын 1993-жылдагы Конституциясында жана мамлекеттин башка ченемдик укуктук актыларында өз ордун тапкан.
1993-жылдагы Конституция парламентаризм башкаруунун парламенттик-президенттик формасын түзүү идеяларын белгилеп, негизги роль парламентке берилген. Эгемендүү Кыргызстанда парламентаризмди өнүктүрүүнүн биринчи этабы ыйгарым укуктары так бөлүштүрүлбөгөн жана Өкмөт менен байланышы начар эки палаталуу парламенттин киргизилиши менен мүнөздөлгөн. 
	9. КРда 1998-жылдан азыркы учурга чейин жүргүзүлүп жаткан конституциялык реформалар өлкөнүн Конституциясына жана КР ЖКнын ишин уюштурууну жана жөнгө салуучу мыйзамдарга өзгөртүүлөрдү киргизүү менен мүнөздөлөт; реформалардын негизги максаты - бийликти бөлүштүрүү принцибин ишке ашыруу жана парламенттин ишмердүүлүгүн жакшыртуу.	
	10. Мыйзамдарды кабыл алуу мыйзам чыгаруу процессинин түздөн-түз катышуучусу катары ЖКнын гана артыкчылыктуу укугу болуп саналат, ал бийликти бөлүштүрүү принцибинин көрүнүшү чагылдырып,  бийликтин башка бутактарына мыйзамдарды кабыл алууга жана алардын андан ары иштешине таасир этүүгө мүмкүндүк берет.
	КР ЖКнын мыйзам чыгаруу ишинин кемчиликтери болуп төмөнкүлөр саналат: кабыл алынган мыйзамдардын рыноктук мамилелер жана мамлекеттик программалар менен байланышынын жоктугунан  шайкеш келбей өлкөнүн колдонуудагы мыйзамдарына системалуу түрдө өзгөртүүлөр жана толуктоолор киргизилет, анын кесепети, эреже катары, алардын финансылык жактан камсыздалбай жана аткарылбай калышына алып келет.	
	11. КРдын аткаруу жана сот бийлик органдарынын мыйзам чыгаруу процессине катышуусун жөнгө салуучу  укуктук негиздерди изилдөө аткаруу жана сот бийликтери мыйзам чыгаруу ишине түздөн-түз катышарын көрсөттү. Аткаруу бийлиги мыйзам чыгаруу демилге укугун ишке ашыруу аркылуу мыйзам чыгарууга катышат; мыйзам чыгаруу ишине катышуунун маанилүү жолдорунун бири Министрлер Кабинетинин ЖКдагы ыйгарым укуктуу өкүлүнүн институту болушу мүмкүн.
	Сот бийлиги мыйзам чыгаруу процессине КРдын Конституциялык сотунун (мурда Жогорку соттун Конституциялык палатасы) чечимдерин кабыл алуу менен катышат. Ал чечимдер колдонуудагы ченемдик актыларга түзөтүүлөрдү киргизүү, ченемдер конституциялык эмес деп табылган же укуктук вакуум болгон учурда жаңы укуктук актыларды кабыл алуу үчүн негиз болуп саналат. Сот практикасын жалпылоо мыйзамдардын ченемдерин туура колдонууга өбөлгө түзөт жана укуктук базаны жакшыртуу үчүн негиз боло алат.
	12. Бийликти бөлүштүрүү принциби парламенттик көзөмөлдү ишке ашыруунун негизинде жатат, ал ошол эле учурда бул принципти ишке ашыруу ыкмасы болуп эсептелет, анткени ал бийлик бутактарындагы көзөмөл жана тең салмактуулук системасынын иштөө механизмин көрсөтүү менен бийлик бутактарынын өз ара көзөмөлүнүн элементи болуп саналат. Ушуга байланыштуу парламенттик көзөмөлдү ишке ашырууну мыйзам чыгаруу органын башка бийлик бутактарынын ичинен эң жогорку орган катары бекитүү туура эмес, анткени көпчүлүк учурда парламентаризмди түшүнөт. Парламенттин көзөмөлдөө функцияларын бийлик бутактарынын өз ара көзөмөлүнүн бир бөлүгү катары кароо керек.
Парламенттик көзөмөл кеңири маанисинде мамлекеттик көзөмөлдүн бир түрү катары аныкталышы керек, анкени ал мыйзам чыгаруу бутагы тарабынан ага берилген өкүлчүлүк жана мыйзам чыгаруу функцияларынын чегинде бийликтин тиешелүү субъекттерин көзөмөлдөө аркылуу ишке ашырылат. Тар маанисинде парламенттик көзөмөл – бул аткаруу бийлигинин үстүнөн болгон парламенттик көзөмөлдү түшүндүрөт.
КР Конституциясында сот жана аткаруу бийлик бутактарына парламенттик көзөмөлдү жүргүзүүнүн ыкмалары кыйла начар, бул бийликти бөлүштүрүү принцибин бузуп, мамлекеттик бийликти узурпациялоо коркунучун жаратат.
13. КРда парламенттик көзөмөлдү ЖК же башка мамлекеттик бийлик органдары же алардын кызмат адамдары жүргүзөт. Парламенттик жана депутаттык суроо-талаптар, парламенттик иликтөө, «парламенттик күндөр» жана «парламенттик сааттар» парламенттик көзөмөлдүн формалары болуп саналат.
КР Жогорку Кеңешинин министрлер кабинетинин ишине парламенттик көзөмөл жүргүзүү ыйгарым укуктарынын жоктугу бийликтин балансына жана бийликти бөлүштүрүү принцибинин ишке ашырылышына терс таасирин тийгизүүдө.
КР Жогорку Кеңеши парламенттик көзөмөлдү өркүндөтүүгө түздөн-түз таасирин тийгизген ченемдик актылардын аткарылышын баалоо жол-жоболорун жакшыртуу боюнча бардык зарыл чараларды көрүүдө.
	14. Бюджеттик процесске парламенттик көзөмөлдү ишке ашыруунун негизги жолу ЖК тарабынан бюджеттик резолюцияны аныктоо болуп саналат, анткени дал ушул документ кийин республикалык бюджеттин долбоорун иштеп чыгуу үчүн негиз болуп, КР Министрлер Кабинети үчүн кандайдыр бир багыт болуп эсептелет
	Парламент өзүнүн көзөмөлдөө функцияларын бюджеттик процесстин акыркы продуктусуна, республикалык бюджеттин аткарылышы жөнүндө отчетко баа берүү аркылуу гана эмес, Эсептөө палатасы тарабынан квартал сайын КР ЖКнын тармактык комитетине берилүүчү аралык отчетторду изилдөө аркылуу жүзөгө ашырат. Парламенттин бюджетти аяктагандан кийин гана эмес, аны аткаруу мезгилиндеги көзөмөлү кабыл алынган республикалык бюджеттен четтеген процесстерге ыкчам жооп берүүгө жана аны ишке ашыруу боюнча ишти өз убагында оңдоп-түзөөгө мүмкүндүк берет.
	КР ЖКнын бюджеттик процессти көзөмөлдөө функциялары: капиталдык салымдардын объекттеринин тизмесин бекитүү аркылуу капиталдык салымдарды пайдаланууда; бюджеттик кредиттерди реструктуризациялоодо, мамлекеттик тышкы кредит алууда; Министрлер Кабинетинин функцияларын ишке ашырууда жүзөгө ашырылат.
ПРАКТИКАЛЫК СУНУШТАР
1. «Кыргыз Республикасынын Министрлер Кабинети жөнүндө» КР конституциялык мыйзамынын айрым мыйзам долбоорлоруна Министрлер Кабинетинин корутундусун берүүнү караган 27-беренесин алып салуу жана мыйзам долбоорлорун иштеп чыгуу боюнча КР Жогорку Кеңеши менен Министрлер Кабинетинин план ченемдүү өз ара аракеттенүүсү жөнүндө ченемди киргизүү сунушталууда.
КРдын «Кыргыз Республикасынын Жогорку Кеңешинин регламенти жөнүндө» мыйзамында Өкмөттүн ЖКдагы туруктуу өкүлү аркылуу бул өз ара аракеттенүүнүн негизи түзүлгөн. Дал ушул механизм аркылуу депутаттар менен өз ара аракеттенүүнү жүргүзүү зарыл, Өкмөттүн өкүлү мыйзам долбоорун иштеп чыгуунун баштапкы этабында министрликтердин жана ведомстволордун, башка органдардын өкүлдөрү менен мыйзам долбоорун талкуулоо үчүн аянтчаны камсыз кылууга тийиш. Бул этапта айрым мамилелерди укуктук жөнгө салуунун бардык оң жана терс жактарын талкуулоого болот, маселе концептуалдык жактан чечилет. Бирок «Кыргыз Республикасынын Министрлер Кабинети жөнүндө» КРдын мыйзамында Министрлер Кабинетинин парламенттеги «туруктуу өкүлү» катары мындай субъект көрсөтүлгөн эмес. Бирок аталган мыйзам ченемдеринин анализи бул функцияларды эми КР Министрлер Кабинетинин төрагасы аткарышы керек деген тыянак чыгарууга мүмкүндүк берет. Жогорку Кеңешке Министрлер Кабинетинин туруктуу өкүлүнүн кызмат ордун киргизүү сунушталат, анткени анын функциялары КРнын Министрлер Кабинетинин төрагасынын ыйгарым укуктарынан айырмаланат.
2. «Кыргыз Республикасынын кабинети жөнүндө» КРдын Конституциялык мыйзамынын 28-беренесин төмөнкүдөй редакциядагы ченем менен толуктоо сунушталат: «Министрлер Кабинетинин Жогорку Кеңештеги туруктуу өкүлү аткаруу жана мыйзам чыгаруу бийлигинин өз ара аракеттенүүсүн камсыз кылат. Ал Жогорку Кеңештин депутаттары тарабынан демилгеленген бардык тексттер жана мыйзам долбоорлору боюнча маалымат берүүгө жана андан ары Министрлер Кабинетинин позициясын билдирүүгө, бийлик органдарынын бардык өкүлдөрүн тартуу укугуна ээ. Министрлер Кабинетинин ЖКдагы туруктуу өкүлү тарабынан долбоорлорго жана долбоорлордун тексттерине берилген корутундулар Министрлер Кабинетинин позициясы болуп саналат». 
3. «КРнын Жогорку Кеңешинин регламенти жөнүндө» КРнын мыйзамына тиешелүү өзгөртүүлөрдү киргизүү зарылдыгы төмөнкүчө негизделет: «Мыйзам долбоорунун текстин иштеп чыккандан кийин КРнын Жогорку Кеңешинин депутаты КРдын Министрлер Кабинетинин КРдын Жогорку Кеңешиндеги туруктуу өкүлү менен бирдикте каржылоо булактарын жана КРдын мыйзамынын долбоорун иштеп чыгуу жана кабыл алуу мүмкүнчүлүгүнүн концептуалдык негиздерин аныктоо боюнча иштерди жүргүзөт». Жыйынтыгында, мыйзам долбоору же болбосо бул долбоорду демилгелөөнүн мүмкүн эместиги же аны толуктап иштеп чыгуунун зарылдыгы жөнүндө ЖК депутаты (долбоордун демилгечиси) менен КР Министрлер Кабинетинин КР Жогорку Кеңешиндеги туруктуу өкүлүнүн биргелешкен корутундусу даярдалат. Туруктуу өкүл министрликтердин, ведомстволордун жана башка органдардын өкүлдөрү менен долбоордун текстин талкуулоону жана долбоордун финансы бөлүгүн тиешелүү материалдар менен толуктоону уюштурууга милдеттүү. Долбоорду талкуулоонун жыйынтыктары жалпы масса билүүгө тийиштүү эмес маалыматтардан (коммерциялык сырлар, жашыруун материалдар, кызматтык пайдалануу үчүн документтер) башкасы жарыяланышы керек». Ошентип, Министрлер Кабинети мыйзам чыгаруу ишине түздөн-түз катышат.
4. Жүргүзүлүп жаткан инвентаризациялоо жана мыйзам долборлоо иши, биринчи кезекте, аткаруу бийлиги менен өлкөнүн парламентинин активдүү өз ара аракеттенүүсү аркылуу өркүндөтүүнү талап кылат. Атап айтканда, мыйзам долбоорун макулдашуу этабында депутаттар тарабынан демилгеленген мыйзам долбоорлоруна КРнын Министрлер Кабинетинин корутундусун милдеттүү түрдө киргизүү жөнүндөгү ченемди алып салуу талап кылынат. КРдын Министрлер Кабинети долбоордун негиздеме-маалымкатында көрсөтүлгөн финансылык бөлүккө жана башка учурларга байланыштуу маалыматтарга толук  ээ болгондуктан, КР Министрлер Кабинети депутаттардын долбоорду иштеп чыгуу этабында катышууга жана иштеп чыгуучуга бардык маалыматты берүүгө, андан кийин КР Министрлер Кабинетинин туруктуу өкүлүнүн корутундусун берүүгө тийиш.
5. КРдын Конституциясынын 85-беренесинин 4-пунктуна түзөтүүнү киргизүү жана төмөнкү редакцияда берүү сунушталууда “Мыйзам чыгарууну демилгелөө укугу” төмөндөгүлөргө жүктөлөт:
4) Министрлер Кабинетине: негизги Мыйзамдын ченемдерине ылайык, КР министрлер кабинетинин төрагасы мыйзам чыгаруу демилге укугуна ээ, мамлекет башчысына баш ийет, себеби Президенттин Администрациясынын жетекчисинин ролун айкалыштырат. Мына ушуга байланыштуу бул субъект мыйзам долбоорлорун демилгелөө укугун ишке ашырууда канчалык өз алдынча боло алат жана ошол эле учурда Министрлер Кабинетинин төрагасы министрлер кабинетинин мүчөлөрү менен макулдашпастан чечим кабыл алуу укугуна ээ болот деген мыйзам ченемдүү суроо пайда болот. «Кыргыз Республикасынын Министрлер Кабинети жөнүндө» Конституциялык мыйзамга ылайык, Министрлер Кабинети аткаруу бийлигинин жогорку коллегиалдуу органы болуп саналат.
6. Парламенттик көзөмөлдү ишке ашыруунун максаттарын, объекттерин жана ыкмаларын (критерийлерин жана индикаторлорун) аныктоо менен парламенттин көзөмөлдөө функциялары жөнүндө атайын мыйзамга түзөтүүлөрдү киргизүү, ошондой эле республикалык бюджетти аткаруунун натыйжалуулугунун так критерийлерин иштеп чыгуу, Эсептөө палатасы тарабынан парламентке берилүүчү республикалык бюджеттин аткарылышын баалоого, анын мамлекеттик программаларга жана стратегияларга шайкештигин текшерүүнү киргизүү сунушталат. «Кыргыз Республикасынын Жогорку Кеңеши тарабынан көзөмөлдөө иш-милдеттерди жүзөгө ашыруунун тартиби жөнүндө» КР Мыйзамынын жаңы редакциясын иштеп чыгуу сунушталууда. КРдын колдонуудагы бул мыйзамы 2004-жылы кабыл алынган, андан бери эки жолу (КР 2007-жылдын 31-июлундагы № 122, 2012-жылдын 13-июлундагы № 109 Мыйзамы менен) өзгөртүүлөр жана толуктоолор киргизилген. Бүгүнкү күндө жаңы мыйзам кабыл алуу зарылчылыгы келип чыкты. Көзөмөлдөө субъекттерин, башкача айтканда, ким же бул ЖК, көзөмөлдөөчү орган катары, комитеттер жана депутаттар, ЖКнын кайсы органдары текшерүү жүргүзөрүн аныктоо зарыл.
Ошондой эле мыйзамдардын сакталышы текшерилүүгө тийиш болгон тараптарды аныктоо зарыл, анын ичинде: 
-Министрлер кабинети, ага баш ийген министрликтер, мамлекеттик комитеттер, администрациялык ведомстволор, аткаруу бийлигинин башка органдары; облустардагы ыйгарым укуктуу өкүлдөр, жергиликтүү мамлекеттик уюмдар; жергиликтүү өз алдынча башкаруу органдары;
- мамлекеттик органдар жана жергиликтүү өз алдынча башкаруу органдары катышкан же республикалык жана жергиликтүү бюджеттерден каржыланган башка мамлекеттик органдар, уюмдар, юридикалык жактар.
Парламенттик көзөмөлдүн чегин кеңейтип, сот адилеттигине кийлигишүүгө  ачык тыюу салынышы керек, ошондой эле парламенттик көзөмөлдүн жарандардын жеке турмушуна жүргүзүлүшүнө жол бербөө зарыл.
7. Мониторингдин иштелип чыккан ыкмаларынын негизинде өлкөнүн парламенти тарабынан республикалык бюджеттин аткарылышына квартал сайын жана ай сайын мониторинг жүргүзүү максатка ылайыктуу.
8. «Саясий партиялар жөнүндө» КР Мыйзамынын жаңы редакциясын иштеп чыгуу сунушталат. Учурда колдонулуп жаткан КРдын «Саясий партиялар жөнүндө» мыйзамы 1999-жылы кабыл алынган. Азыркы учурда саясий партиялардын биздин коомдогу ролу мурдагыга караганда кыйла айырмаланат. Партияларды каржылоо булактарын, каржылоо принциптерин тактоо, саясий партиялардын жылдык финансылык отчетторун киргизүү, фискалдык органдардын аларды, биринчи кезекте, чет өлкөдөн, чет элдик экстремисттик жана террористтик уюмдар тарабынан каржылоосуна эффективдүү көзөмөлдү орнотуу зарыл.
Саясий партияны түзүүнүн жана юридикалык каттоонун механизмин тартипке келтирүү максатка ылайыктуу деп эсептейбиз.
9. Депутаттарга сапаттуу мыйзам долбоорлорун даярдоого жардам бере турган КР ЖКнын Мыйзам чыгаруу борборун түзүү сунушталат. Мыйзам чыгаруу процесси мыйзам долбоорлорунун сапатын жогорулатууга жана санын азайтууга муктаж, себеби алардын көпчүлүгү маалыматтык жагдайларды жаратуу үчүн киргизилип, мыйзам чыгаруу «таштандыларын» жаратат. 
[bookmark: _GoBack]10. Парламенттин ишмердүүлүгүнө стратегиялык көз карашты иштеп чыгуу жана аналитикалык колдоо көрсөтүү, социалдык маанилүү маселелер боюнча изилдөөлөрдү жана иштеп чыгууларды жүргүзүү, стратегиялык документтерге рекомендацияларды жана сунуштарды иштеп чыгуу үчүн Өнүгүү борборун түзүү сунушталат.

Алтыбаева Айнуру Тойчиевнанын «Кыргыз Республикасында парламентаризмдин калыптанышы жана өнүгүшү (теориялык-укуктук, тарыхый-укуктук изилдөөлөр)» деген темада 12.00.01 –  укук жана мамлекет теориясы жана тарыхы; укук жана мамлекет жөнүндө окуулардын тарыхы адистиги боюнча юридика илимдеринин доктору окумуштуулук даражасын изденип алуу үчүн жазылган диссертациясынын
РЕЗЮМЕСИ
Негизги сөздөр: парламент, парламентаризм, элдик өкүлчүлүк, бийликти бөлүштүрүү принциби, парламенттин мыйзам чыгаруу функциялары, парламенттин башкаруу функциялары, парламенттик башкаруу, адам укугу, укуктук аң-сезим.
Диссертациялык изилдөөнүн объектиси болуп мамлекеттик башкарууну институтташтыруунун формасы катары парламентаризмдин калыптанышы жана өнүгүшү менен байланышкан коомдук мамилелер саналат.
Диссертациялык изилдөөнүн предмети болуп парламентаризмдин коомдук-саясий феномен катары өнүгүү мыйзам ченемдүүлүктөрү саналат; парламенттин статусун жөнгө салуучу ата мекендик жана чет өлкөлүк мыйзамдардын ченемдик жана ченемдик эмес актылары; каралып жаткан маселелер боюнча илимий иштеп чыгуулар.
Изилдөөнүн максаты. КР парламентаризмдин калыптанышын жана өнүгүшүн комплекстүү теориялык жана тарыхый-укуктук изилдөө, ошондой эле КР Жогорку Кеңешинин ишмердүүлүгүн өркүндөтүү боюнча практикалык сунуштарды иштеп чыгуу.
	Изилдөө методдору: философиялык, жалпы илимий методдор (конкреттүү тарыхый, салыштырмалуу укуктук, формалдуу логикалык, социологиялык, системалык жана статистикалык методдор); жеке укук ыкмалары (формалдуу укуктук, укуктук моделдөө ыкмасы ж. б.).
Алынган натыйжалар жана алардын жанылыгы. Диссертация Кыргыз Республикасында парламентаризмдин калыптанышын жана өнүгүшүн комплекстүү теориялык жана тарыхый-укуктук изилдөө; Кыргыз Республикасынын Жогорку Кеңешинин ишин жакшыртуу боюнча сунуштар иштелип чыккан.
	Алынган натыйжаларды колдонуу боюнча сунуштар. Диссертациялык иштин натыйжалары төмөнкүлөрдө колдонулушу мүмкүн: парламентаризмдин калыптануу жана өнүктүрүү проблемаларына арналган илимий изилдөөлөр; мамлекеттик бийлик органдарынын жана жергиликтүү өз алдынча башкаруу органдарынын ченем жаратуу жана укук колдонуу ишмердүүлүгү; мамлекет жана укуктун жалпы теориясынын проблемалары, укуктук жана саясий окуулардын тарыхы, конституциялык жана шайлоо укугу боюнча курсту окутууда.
	Алынган натыйжаларды колдонуу чөйрөсү: мамлекет жана укук теориясы, мамлекет жана укук тарыхы, Кыргыз Республикасынын конституциялык укугу, шайлоо укугу, парламенттик укук.

РЕЗЮМЕ
диссертации Алтыбаевой Айнуру Тойчиевны на тему: «Становление и развитие парламентаризма в Кыргызской Республике (теоретико-правовое, историко-правовое исследование)» на соискание ученой степени доктора юридических наук по специальности: 12.00.01 – теория и история права и государства; история учений о праве и государстве
Ключевые слова: парламент, парламентаризм, народное представительство, принцип разделения властей, законодательные функции парламента, контрольные функции парламента, парламентский контроль, права человека, правовое сознание.
Объект диссертационного исследования - общественные отношения, связанные со становлением и развитием парламентаризма как формы институционализации государственного управления.
Предмет диссертационного исследования - закономерности развития парламентаризма как социально-политического феномена; нормативные и ненормативные акты отечественного и зарубежного законодательства, регулирующие статус парламента; научные разработки по рассматриваемым вопросам; результаты социологических исследований.
Цель исследования - комплексное теоретическое и историко-правовое исследование становления и развития парламентаризма в КР, а также разработка практических рекомендаций по совершенствованию деятельности Жогорку Кенеша КР.
Методы исследования: философские, общенаучные методы (конкретно-исторический, сравнительно-правовой, формально-логический, социологический, системный и статистический методы); частноправовые методы (формально-юридический, метод правового моделирования и др.).
Полученные результаты и их новизна. Диссертация представляет собой комплексное теоретическое и историко-правовое исследование становления и развития парламентаризма в КР; разработаны рекомендации по совершенствованию деятельности Жогорку Кенеша КР.
Рекомендации по использованию полученных результатов. Результаты диссертационной работы могут быть использованы в: научных исследованиях, посвященных проблемам становления и развития парламентаризма; нормотворческой и правоприменительной деятельности органов государственной власти и местного самоуправления; при преподавании курса по проблемам общей теории государства и права, истории правовых и политических учений, конституционного и избирательного права. 
Область применения полученных результатов: теория государства и права, история государства и права, конституционное право КР, избирательное право, парламентское право.

SUMMARY
dissertation by Ainuru Toychievna Altybaeva on the topic: «The formation and development of parliamentarism in the Kyrgyz Republic (theoretical-legal, historical-legal research) » for the degree of Doctor of Law in the specialty: 12.00.01 – theory and history of law and state, history of doctrines about law and state
Key words: parliament, parliamentarism, pular representation, lawmaking, separation of powers, legislation, law, state power, subsidiary power, legal consciousness, human rights, legal identity.
Object of dissertation research. The object of the dissertation research is parliamentarism as a form of institutionalization of public administration.
The subject of the dissertation research is the main patterns of formation, development and transformation of the institution of parliamentarism in the Kyrgyz Republic.
The purpose of the researches is a theoretical and legal analysis of the formation and development of parliamentarism in the Kyrgyz Republic.
Research methods: philosophical, general scientific methods (specific historical, comparative legal, formal logical, sociological, systemic and statistical methods); private law methods (formal legal, legal modeling method, etc.).
The results obtained and their novelty. The dissertation is a comprehensive theoretical and historical-legal study of the formation and development of parliamentarism in the Kyrgyz Republic; recommendations for improving the activities of the Zhogorku Kenesh of the Kyrgyz Republic have been developed.
Recommendations for the use of the obtained results. The results of the dissertation can be used in: scientific research devoted to the problems of the formation and development of parliamentarism; norm-setting and law enforcement activities of state authorities and local governments; when teaching a course on the problems of the general theory of state and law, the history of legal and political doctrines, constitutional and electoral law.
Application area of the obtained results: theory of law and state, history of law and state, comparative law, problems of the theory of law and state, parliamentary law.

